
Mayureshvara Puja

ಮಯೂರೇಶ್ವರಪೂಜಾ

ಮಯೂರೇಶ್ವರಪುರೇ ಚತುರ್ಷು ದ್ವಾರೇಷು ಅಧಿಷ್ಠಿತಾನಾಂ ದೇವತಾನಾಂ
ಪೂಜನಪುರಸ್ಸರಂ
ಮಯೂರೇಶ್ವರಪೂಜಾ ಭಾದ್ರಪದಶುಕ್ಲಪ್ರತಿಪದಮಾರಭ್ಯ ಚತುರ್ಥೀಪರ್ಯಂತಂ
ಆಚರ್ಯತೇ .ದಾಕ್ಷಿಣಾತ್ಯೈರಪಿಗಾಣಪತೈಃ ಕೈಶ್ಚಿತ್ಅಯಂಪೂಜಾಕ್ರಮೋಽನುಷ್ಠೀಯತೇ
.

(ದ್ವಾರಾಧ್ಯಕ್ಷವಿಷಯೇ ಮುದ್ಗಲಪುರಾಣೇ . ಮಾಂಜಾರೀ ಪ್ರಾಚ್ಯಾಂ, (ಆತ್ಮನೋ
ಜಾರಭಾವಂ
ತು ದರ್ಶಯಂತೀ ನಿರಂತರಂ .ಮೋಹಯಿತ್ವಾ ಕ್ರೀಡತಿ ತೇನ ಸ್ವಯಂ ಶಕ್ತಿರುತ್ತಮಾ
.ಮಾಂಜಾರೀ
ಸಾ ಸಮಾಖ್ಯಾತಾ ಮಾಂ ಪ್ರತಿ ಜಾರದರ್ಶಿನೀ . ಗಣಪಃ ಕ್ರೀಡತಿ ದ್ವಂದ್ವವಿಹಾರಸ್ಥಃ
ತಯಾಸಹ .)ವಿರಜಾ ದಕ್ಷಿಣಸ್ಯಾಂ . ಆಶ್ರಯಾ ಪ್ರತೀಚ್ಯಾಂ . ಚತುರ್ಥಿಕಾ
ಉತ್ತರಸ್ಯಾಮಿತಿ
ವಿಶೇಷಃ . ಭಗವತೋ ದಿವ್ಯಂ ಭುವನಂ ಸ್ವಾನಂದಭುವನಮಿತಿ, ಭೂಮೌ ತದೇವ
ಮಯೂರೇಶ್ವರಮಿತಿ
(ಮೋರೇಗಾಂವ)ಇತಿ ಮಹಾರಾಷ್ಟ್ರೇಷು ಪ್ರಸಿದ್ಧಂ . ಮಾಂಜಾರೀಂ ಮಾರ್ಜಾರೀಂ
ವದಂತಿ ಕೇಚಿತ್ .

ಅತ್ರತು ಮಾಂಜಾರೀ (ಮಾರ್ಜಾರೀ)ಪ್ರಾಚ್ಯಾಂ, ಆಶ್ರಯಾ ದಕ್ಷಿಣಸ್ಯಾಂ, ಭೋಗದಾ
ಪ್ರತೀಚ್ಯಾಂ,
ಕಾಮದಾ ಉತ್ತರಸ್ಯಾಮಿತಿ ಪೂಜಾಕ್ರಮೋ ದೃಶ್ಯತೇ ಸಂಪ್ರದಾಯಗತಃ .
ಪೂಜಾಕ್ರಮಃ-
ಗುರುವಂದನಂ . ಗಣಪತಿ ವಂದನಂ .ಸಂಕಲ್ಪಃ -
ಮಮೋಪಾತ್ತಸಮಸ್ತದುರಿತಕ್ಷಯದ್ವಾರಾ ಪರಮೇಶ್ವರಪ್ರೀತ್ಯರ್ಥಂ
ಶ್ರೀಮಯೂರೇಶ್ವರಾನುಗ್ರಹಸಿದ್ಧ್ಯರ್ಥಂ .ಏಕಭಕ್ತವ್ರತಗ್ರಹಣಪೂರ್ವಕಂ
ಭಾದ್ರಪದಶುಕ್ಲಪ್ರತಿಪದಮಾರಭ್ಯ ಚತುರ್ಥೀಪರ್ಯಂತಂ ಚತುರ್ದಿನ
ಸಾಧ್ಯಾಂ ಮಯೂರೇಶ್ವರಪುರ ಚತುರ್ದ್ವಾರಾಧಿಷ್ಠಿತ ದೇವತಾಪೂಜಾ ಪೂರ್ವಿಕಾಂ
ಮಯೂರೇಶ್ವರಪೂಜಾಂ ಕರಿಷ್ಯೇ .

ಮಯೂರೇಶ್ವರಪೂಜಾ

(ಅಪ ಉಪಸ್ಪೃಶ್ಯ . ಹರಿದ್ರಾಬಿಂಬೇ ವಿಘ್ನೇಶ್ವರಪೂಜಾ . ಗ್ರಹಪ್ರೀತಿಃ
ಪ್ರಥಮದಿನೇ)ಅಸ್ಯಾಂ
ಪ್ರತಿಪದಿ ಮಯೂರೇಶ್ವರಪುರಪೂರ್ವದ್ವಾರಾಧ್ಯಕ್ಷಾಯಾಃ ಮಾಂಜಾರೀದೇವ್ಯಾಃ
ಪೂಜಾಂ ಕರಿಷ್ಯೇ
(ಕಲಶಪೂಜಾ)
ಪ್ರಥಮಾಯಾಂ ಪೂರ್ವದ್ವಾರಾಧ್ಯಕ್ಷಪೂಜಾ
ಪ್ರಾಗ್ದ್ವಾರಾಧಿಷ್ಠಿತಾಂ ದೇವೀಂ ಭಕ್ತಪಾಪವಿಮಾರ್ಜಿಕಾಂ .

ಮಾಂಜಾರೀಂ ಕಲಯಾಮ್ಯತ್ರ ವ್ರತಸ್ಯ ಪರಿಪೂರ್ತಯೇ ..

ಪೂರ್ವದ್ವಾರಾಧ್ಯಕ್ಷಾಂ ಮಾಂಜಾರೀಂ (ಮಾರ್ಜಾರೀಂ)ಧ್ಯಾಯಾಮಿ .

ಆವಾಹಯಾಮಿಮಾಂಜಾರೀಂ ಮಯೂರೇಶಾಜ್ಞಯಾ ಸ್ಥಿತಾಂ .

ಮಯೂರೇಶಾರ್ಚನಾರ್ಥಾಯ ಅನುಜ್ಞಾಂ ಕುರು ಮೇ ಶಿವೇ ..ಆವಾಹಯಾಮಿ .

ಮಯೂರೇಶಪುರಃ ಪೂರ್ವದ್ವಾರೇ ರತ್ನವಿನಿರ್ಮಿತಂ .

ಸಿಂಹಾಸನಮಿದಂ ಕೢಪ್ತಂ ಆತಿಷ್ಠಾರ್ಚಾಂ ಗೃಹಾಣ ಮೇ ..ಆಸನಂ .

ಪಾದ್ಯಂ ಗಂಗಾಪಯಃ ಕೢಪ್ತಂ ಯವದೂರ್ವಾಭಿರನ್ವಿತಂ .

ದದಾಮಿ ಸುಭಗೇ ದೇವಿ ಪಂಕಕ್ಷಾಲನಮಸ್ತು ಮೇ .ಪಾದ್ಯಂ .

ಅರ್ಘ್ಯಂ ಮಾಂಜಾರಿಕೇ ದೇವಿ ಗಂಧಪುಷ್ಪಾದಿಮಿಶ್ರಿತಂ .

ಹಸ್ತೇ ಗೃಹೀತ್ವಾ ಮತ್ಪಾಪಂ ಸಂಪ್ರಮಾರ್ಜ್ಯ ಕೃಪಾಂ ಕುರು ..ಅರ್ಘ್ಯಂ .

ಸುಗಂಧವಾಸಿತಂ ತೋಯಂ ಮಧುಪರ್ಕಪುರಸ್ತನಂ .

ದದಾಮ್ಯಾಚಮನಂ ತುಭ್ಯಂ ಕುರು ಮಾಂಜಾರಿ ಶೋಭನಂ ..ಆಚಮನಂ .

ಮಧುಪರ್ಕಂ ಮಯಾನೀತಂ ದಧಿಮಧ್ವಾಜ್ಯಸಂಯುತಂ .

ಮಾಂಜಾರಿಕೇ ಪ್ರತೀಚ್ಛ ತ್ವಂ ಮಮ ಪಾಪಾಪನುತ್ತಯೇ ..ಮಧುಪರ್ಕಃ .
ಮಧುಕ್ಷೀರಸಿತಾದ್ರಾಕ್ಷಾಸರ್ಪಿರ್ಭಿಃ ಸಂಸ್ಕೃತಂ ನವಂ .

ಪಂಚಾಮೃತಮಿದಂ ದೇವಿ ಸ್ನಾನಾಯ ಪ್ರತಿಗೃಹ್ಯತಾಂ ..ಪಂಚಾಮೃತಸ್ನಾನಂ .

ಕೃಷ್ಣಾನದೀ ಸಮಾನೀತಂ ಗಂಧತೈಲಾದಿಪೂರ್ವಕಂ .

ಜಲಂ ಸ್ನಾನಾಯ ಸಂಕೢಪ್ತಂ ಸ್ನಾಹಿ ಮಾಂಜಾರಿಕೇ ಸುಖಂ ..ಸ್ನಾನಂ,ಆಚಮನಂ .

ಶುಕ್ಲಾಂಬರಯುಗಂ ಸೂಕ್ಷ್ಮಂ ಕಾರ್ಪಾಸಪರಿನಿರ್ಮಿತಂ .

ಪರಿವೀಯ್ಯ ಮಯೂರೇಶಪದಭಕ್ತಂ ವಿಧೇಹಿ ಮಾಂ ..ವಸ್ತ್ರಂ .

ಕಟಕಾಂಗದಕೇಯೂರಹಾರಕಂಕಣನೂಪುರೈಃ .
ಅಲಂಕುರುಷ್ವ ಮಾಂಜಾರಿ ಮಮ ಸಂಕಲ್ಪಭೂಷಣೈಃ ..ಆಭರಣಾನಿ .

ಗಂಧಂ ದದಾಮಿ ಸುರಭಿಂ ಶ್ರೀಖಂಡಾಗರುಮಿಶ್ರಿತಂ .

ವಿಲೇಪನಾಯ ತೇ ದೇವಿ ಗೃಹ್ಯತಾಂ ಸುರಪೂಜಿತೇ .. ಗಂಧಂ .

ಮಯೂರೇಶ್ವರಪೂಜಾ

ಜಲಸ್ಥಲರುಹೈಃ ಪುಷ್ಪೈಃ ಮಾಲಾಂ ದೇವವಿನಿರ್ಮಿತಾಂ .

ಪ್ರತಿಗೃಹ್ಯಾಶು ಮಾಂಜಾರಿ ತುಷ್ಟಾ ದೇವಂ ಪ್ರದರ್ಶಯ ..ಮಾಲಿಕಾಂ .

ಜಾತೀಚಂಪಕಪುನ್ನಾಗಕನಕಾಹ್ವಯ ಕೈತಕೈಃ .
ಮಲ್ಲಿಕಾಮಾಲತೀ ಪುಷ್ಪೈಃ ಪೂಜಯಾಮಿ ಸುರೇಶ್ವರಿ ..ಪುಷ್ಪಾಣಿ ..

ಅಂಗಪೂಜಾ -(ಓಂ ——ನಮಃ ———-ಪೂಜಯಾಮಿ)

ಮಾಂಜಾರ್ಯೈ -ಪಾದೌ .ಗೂಢಗುಲ್ಫಾಯೈ -ಗುಲ್ಫೌ .ದೀರ್ಘಜಂಘಾಯೈ -ಜಂಘೇ
.

ಮುಕುಟಜಾನುಕಾಯೈ -ಜಾನುನೀ .ರಂಭೋರವೇ -ಊರೂ .ಶುಭಕಟ್ಯೈ -ಕಟಿಂ .

ಗಂಭೀರನಾಭಯೇ -ನಾಭಿಂ . ಕೃಶೋದರಾಯೈ -ಉದರಂ .ಪೃಥುವಕ್ಷಸೇ -ವಕ್ಷಃ .
ಉನ್ನತಕುಚಾಯೈ -ಕುಚೌ .ವೇತ್ರಹಸ್ತಾಯೈ -ಹಸ್ತೌ . ಕಂಬುಕಂಠ್ಯೈ -ಕಂಠಂ .

ಶುಚಿಸ್ಮಿತಾಯೈ -ವಕ್ತ್ರಂ .ದೀರ್ಘನಾಸಾಯೈ -ನಾಸಿಕಾಂ .ವಿಶಾಲನೇತ್ರಾಯೈ -ನೇತ್ರೇ
.

ಶ್ರೀಕರ್ಣಾಯೈ -ಕರ್ಣೌ . ತಿಲಕಭೂಷಾಯೈ -ಲಲಾಟಂ .ದ್ವಾರೇಶ್ಯೈ -ಶಿರಃ .
ಮಾಂಜಾರ್ಯೈ -ಸರ್ವಾಣ್ಯಂಗಾನಿ .

ಧೂಪಂ ಗೃಹಾಣ ಹೇರಂಬಪುರಪ್ರಾಗ್ದ್ವಾರದೇವತೇ .

ಗುಗ್ಗುಲ್ವಗರು ಸಮ್ಮಿಶ್ರಂ ದದಾಮ್ಯುತ್ತಮಮಾದರಾತ್ ..ಧೂಪಂ .

ದೀಪಂ ದದಾಮಿ ತೇ ದಿವ್ಯಂ ವರ್ತಿತ್ರಯಸುಯೋಜಿತಂ .

ಮಂಗಲಾರ್ಥಾಯ ಸುಜ್ಯೋತಿಃ ಗೃಹ್ಯತಾಂ ದೇವದೂತಿಕೇ ..ದೀಪಂ .

ಪಾಯಸಾಪೂಪಕೃಸರಚಿತ್ರಾನ್ನೈಃ ಫಲಮಿಶ್ರಿತೈಃ .
ನೈವೇದ್ಯಂ ಪ್ರದಾಸ್ಯಾಮಿ ಪರಿತೃಪ್ತಾ ಭವೇಶ್ವರಿ ..ನೈವೇದ್ಯಂ .

ಪೂಗೀಫಲಸಮಾಯುಕ್ತಂ ನಾಗವಲ್ಲೀದಲೈರ್ಯುತಂ .

ಕರ್ಪೂರಚೂರ್ಣಸಂಯುಕ್ತಂ ತಾಂಬೂಲಂ ಪ್ರತಿಗೃಹ್ಯತಾಂ . ತಾಂಬೂಲಂ .

ನೀರಾಜನಂ ಪ್ರದಾಸ್ಯಾಮಿ ಪಂಚಭಿರ್ಧೃತವರ್ತಿಭಿಃ .
ಸರ್ವಮಂಗಲಲಾಭಾಯಾಪ್ಯಪರಾಧಕ್ಷಮಾಯ ಚ ..ನೀರಾಜನಂ .

ಪ್ರದಕ್ಷಿಣನಮಸ್ಕಾರಾನ್ .

ಮಾಂಜಾರೀ ತ್ವದನುಜ್ಞಯಾ ಮಮಮಯೂರೇಶಸ್ಯ ಸಂದರ್ಶನಂ
ತತ್ಪಾದಾಂಬುರುಹಾರ್ಚನಂ ಭಗವತಃ ಕಾರುಣ್ಯದೃಷ್ಟಿರ್ಮಯಿ .

ಭೂಯಾತ್ಪ್ರೋಷ್ಠಪದಸ್ಯ ಪೂರ್ವದಿನತಃ ತತ್ರಾಚತುರ್ಥೀದಿನಂ
ಪೂಜಾರ್ಥಂ ಮಮ ಯೋಗ್ಯತಾಸ್ಸ್ತ್ವಿತಿ ಪರಂ ಯಾಚೇಽದ್ಯ ಪೂರ್ವಾಧಿಪೇ .

(ಪ್ರಾರ್ಥನಾ .)

ಮಯೂರೇಶ್ವರಪೂಜಾ

ಅನಯಾಪೂಜಯಾಮಯೂರೇಶಪುರಪೂರ್ವದ್ವಾರಾಧ್ಯಕ್ಷಾಮಾಂಜಾರೀದೇವತಾ
ಪ್ರೀಯತಾಂ .

ಪೂರ್ವದ್ವಾರೇ ರಮಾರಮೇಶಪೂಜಾ .

ಸಂಕಲ್ಪಃ -
ಪರಮೇಶ್ವರ ಪ್ರೀತ್ಯರ್ಥಂ ಮಯೂರೇಶಪುರ ಪೂರ್ವಾಂಗದೇವತಯೋಃ
ರಮಾರಮೇಶಯೋಃ ಪೂಜಾಂ ಕರಿಷ್ಯೇ .

(ಕಲಶ-ಶಂಖಪೂಜೇ .)

ರಮಾರಮೇಶೌ ಕಲಯೇ ಪ್ರಾಗ್ದ್ವಾರಾಂಗತಯಾ ಸ್ಥಿತೌ .

ಆದ್ಯೇ ದಿನೇ ಮಯೂರೇಶಪೂಜಾಂಗತ್ವೇನ ಸತ್ಕೃತೌ ..

ರಮಾರಮೇಶೌ ಧ್ಯಾಯಾಮಿ .

ಆವಾಹಯಾಮಿ ಲಕ್ಷ್ಮೀಶೌ ಸರ್ವಸಂಪತ್ಪ್ರದೌ ನೃಣಾಂ .

ಮಯೂರೇಶಾಜ್ಞಯಾ ಪೂರ್ವದ್ವಾರದೇಶಮುಪಾಶ್ರಿತೌ ..ಆವಾಹಯಾಮಿ .

ರತ್ನಸಿಂಹಾಸನಂ ದೇವೌ ಉಪವೇಶಾಯ ಕಲ್ಪಿತೌ .

ಆಸ್ತಂ ಮದೀಯಪೂಜಾರ್ಥಂ ಕುರುತಂ ಚ ಕೃಪಾಂ ಮಯಿ ..ಆಸನಂ .

ಪಾದ್ಯಮಾದ್ಯಂತರಹಿತೌ ಗೃಹ್ಣೀತಂ ಸಾಕ್ಷತಂ ಶುಭಂ .

ಪಾದಪ್ರಕ್ಷಾಲನಾರ್ಥಾಯ ದ್ವಿಷನ್ನಾಶನಂ ಅಸ್ತು ಮೇ ..ಪಾದ್ಯಂ ..

ಗಂಧಪುಷ್ಪಕುಶೈರ್ಮಿಶ್ರಂ ಗಾಂಗತೋಯಮಿದಂ ಶುಭಂ .

ಅಚ್ಛಿದ್ರಾ ಸಂತತಿರ್ಮೇ ಸ್ಯಾತ್ ಗೃಹ್ಣೀತಂ ಹಸ್ತಪಂಕಜೇ ..ಅರ್ಘ್ಯಂ .

ಆಚಮ್ಯೇತಾಂ ಜಗದ್ವಂದ್ಯೌ ಶುದ್ಧತೋಯೇನ ಕಲ್ಪಿತಂ .

ದದಾಮ್ಯಾಚಮನಾರ್ಥಾಯಮಧುಪರ್ಕಾಂಗಮುತ್ತಮಂ ..ಆಚಮನಂ .

ದಧಿಮಧ್ವಾಜ್ಯಸಂಯುಕ್ತಂ ಮಧುಪರ್ಕಂ ಮಯಾ ಹೃತಂ .

ಲಕ್ಷ್ಮೀನಾರಾಯಣಾವದ್ಯ ಗೃಹ್ಣೀತಂ ಪರಯಾ ಮುದಾ .ಮಧುಪರ್ಕಃ .
ಕ್ಷೀರಾಜ್ಯಮಧು ಮೃದ್ವೀಕಾಶರ್ಕರಾಫಲಕಲ್ಪಿತಂ .

ಪಂಚಾಮೃತಸ್ತ್ನಾನಮಿದಂ ಕುರುತಂ ಪ್ರೀತಿಪೂರ್ವಕಂ .ಪಂಚಾಮೃತಸ್ನಾನಂ .

ಗಂಗಾದಿಸರಿದಾನೀತೈಃ ತೋಯೈರ್ಗಂಧಾದಿವಾಸಿತೈಃ .
ಅಭಿಷೇಕಂ ಕರೋಮೀಶೌ ಪಾಪಾದ್ವಾರಯತಂ ಚ ಮಾಂ ..ಸ್ನಾನಂ,ಆಚಮನಂ .

ರಮಾರಮೇಶ್ವರೌ ದೇವೌ ಪೀತಾಂಬರಯುಗಂ ತಥಾ .

ಕಂಚುಕಂ ಚೋತ್ತರೀಯಂ ಚ ಪರಿಧತ್ತಂ ಮಹಾರ್ಘವತ್ ..ವಸ್ತ್ರಂ .

ಉಪವೀತಾನಿ ಕಾರ್ಪಾಸನಿರ್ಮಿತಾನೀಹ ಭಕ್ತಿತಃ .
ಮಯಾನೀತಾನಿ ಗೃಹ್ಣೀತಂ ಮಮ ಪಾಪನಿವೃತ್ತಯೇ ..ಉಪವೀತಂ .

ಹಾರಕಂಕಣಕೇಯೂರನೂಪುರೈಃ ಕುಂಡಲೈಸ್ತಥಾ .

ತಾಟಂಕನಾಸಾಭರಣೈಃ ಭೂಷಯಾಮಿ ಸುರೇಶ್ವರೌ .ಆಭರಣಾನಿ .

4 sanskritdocuments.org



ಮಯೂರೇಶ್ವರಪೂಜಾ

ಚಂದನಾಗರುಕರ್ಪೂರರೋಚನಾ ಮೃಗನಾಭಿಜಂ .

ಗಂಧಂ ಗೃಹ್ಣೀತಮಾಧ್ಯೌ ವಾಂ ಮತ್ಪಂಕಸ್ಯ ವಿಶುದ್ಧಯೇ .. ಗಂಧಂ .

ಮಲ್ಲಿಕಾಮಾಲತೀಜಾತೀನಾಗಕೇಸರಚಂಪಕೈಃ .
ಭಕ್ತ್ಯಾ ಸಮರ್ಪಿತಾಂ ಮಾಲಾಂ ಪ್ರತಿಮುಂಚತಮಾದರಾತ್ ..ಪುಷ್ಪಾಣಿ .

ಅಂಗಪೂಜಾ -ಓಂ ——ನಮಃ ———–ಪೂಜಯಾಮಿ .

ರಮಾರಮೇಶ್ವರಾಭ್ಯಾಂ -ಪಾದಾನ್ . ಸಿಂಧುಜಾತತ್ಪತಿಭ್ಯಾಂ -ಗುಲ್ಫಾನ್ .

ಶ್ರೀವಿಷ್ಣುಭ್ಯಾಂ -ಜಂಘಾಃ .
ಲಕ್ಷ್ಮೀನಾರಾಯಣಾಭ್ಯಾಂ -ಜಾನೂನಿ .ಇಂದಿರಾತತ್ಪತಿಭ್ಯಾಂ -ಊರೂನ್ .

ಮಾತಾಪಿತೃಭ್ಯಾಂ -ಗುಹ್ಯೇ . ಸುಕಟಿಭ್ಯಾಂ -ಕಟೀ . ಶ್ರೀ ದಾಮೋದರಾಭ್ಯಾಂ -

ಉದರೇ .

ಶ್ರೀ ಶ್ರೀನಿವಾಸಾಭ್ಯಾಂ -ವಕ್ಷಸೀ .ಕಂಬುಕಂಠಾಭ್ಯಾಂ -ಕಂಠೌ .ಕೋಮಲದೀರ್ಘಬಾಹುಭ್ಯಾಂ
-ಬಾಹೂನ್ .

ಸೌಮ್ಯಮುಖಾಭ್ಯಾಂ -ಮುಖೇ. . ಶುಭನಾಸಾಭ್ಯಾಂ ನಾಸೇ . ದಿಕ್ಶೋತ್ರಾಭ್ಯಾಂ -

ಶ್ರೋತ್ರಾಣಿ .

ಕರ್ಣಾಂತನೇತ್ರಾಭ್ಯಾಂ -ನೇತ್ರಾಣಿ .ತಿಲಕಶೋಭಿತಾಭ್ಯಾಂ -ಫಾಲೇ .ಕಮಲಾತತ್ಪತಿಭ್ಯಾಂ
-ಶಿರಸೀ .

ರಮಾರಮೇಶಾಭ್ಯಾಂ -ಸರ್ವಾಣ್ಯಂಗಾನಿ ಪೂಜಯಾಮಿ .

ದಶಾಂಗಂ ಗುಗ್ಗುಲುಂ ಧೂಪಂ ಸುಗಂಧಂಚ ಮನೋಹರಂ .

ಆಘ್ರೇಯಂ ಸರ್ವಭೂತಾನಾಂ ಗೃಹ್ಣೀತಂ ಅಬ್ಧಿವಾಸಿನೌ ..ಧೂಪಂ .

ತ್ರಿವರ್ತಿ ಘೃತಸಂಯುಕ್ತಂ ವಹ್ನಿನಾಯೋಜಿತಂ ಮಯಾ .

ಗೃಹ್ಣೀತಂ ಮಂಗಲಂ ದೀಪಂ ತ್ರೈಲೋಕ್ಯತಿಮಿರಾಪಹಂ ..ದೀಪಂ .

ಅನ್ನಂ ಚತುರ್ವಿಧೋಪೇತಂ ನಾನಾವ್ಯಂಜನಸಂಯುತಂ .

ಭಕ್ಷ್ಯೈಃ ಫಲೈಶ್ಚ ವಿವಿಧೈಃ ಗೃಹ್ಣೀತಂ ಶ್ರೀರಮೇಶ್ವರೌ ..

ನೈವೇದ್ಯಂ,ಆಚಮನಂ, ತಾಂಬೂಲಂ .

ನೀರಾಜನಂ ಸುಮಾಂಗಲ್ಯಂ ಕರ್ಪೂರೇಣ ಪ್ರಕಲ್ಪಿತಂ .

ಭಕ್ತ್ಯಾ ಪ್ರದರ್ಶಿತಂ ನಿತ್ಯೌ ಭವತಂ ಮಂಗಲಪ್ರದೌ .

ನೀರಾಜನಂ -ಪ್ರದಕ್ಷಿಣನಮಸ್ಕಾರಾನ್ .

ರಮಾರಮೇಶೌ ಜಗತಾಮಧೀಶೌ ಪ್ರಾಚ್ಯಾಂ ಮಯೂರೇಶಪುರಸ್ಯ ವಿಷ್ಠಿತೌ .

ತದಾಜ್ಞಯಾ ಭಕ್ತಜನಾನುಕಂಪಿನೌ ದೇವಾರ್ಚನೇ ಧತ್ತಮನುಗ್ರಹಾಜ್ಞಾಂ .

(ಪ್ರಾರ್ಥನಾ)
ಅನಯಾ ಪೂಜಯಾ ರಮಾರಮೇಶೌ ಪ್ರೀಯೇತಾಂ .

(ತತಃ ಗುಣೇಶಾಖ್ಯಮಯೂರೇಶ್ವರಪೂಜಾಂ ವಿದಧ್ಯಾತ್ . ಉಪೋಷ್ಯ ರಾತ್ರೌ
ಕಥಾಶ್ರವಣ
ನಾಮಸಂಕೀರ್ತನ ನೃತ್ತಗೀತಾದಿಭಿಃ ಜಾಗರಣಾಂ ಕೃತ್ವಾ ದ್ವಿತೀಯಾಯಾಂ ತಿಥೌ
ಪ್ರಾತಃ ಸ್ನಾತ್ವಾ
ಕೃತನಿತ್ಯಕ್ರಿಯಃ,ದಕ್ಷಿಣದ್ವಾರಪೂಜಾಂ ಕುರ್ಯಾತ್ .ಆಶ್ರಯಾ ನಾಮದ್ವಾರಾಧ್ಯಕ್ಷಾ
.

ಉಮಾಮಹೇಶ್ವರೌ ಅಂಗದೇವತೇ .)

ದ್ವಿತೀಯಾಯಾಂ ದಕ್ಷಿಣದ್ವಾರಾಧ್ಯಕ್ಷಪೂಜಾ .

ಸಂಕಲ್ಪಃ -ಪರಮೇಶ್ವರಪ್ರೀತ್ಯರ್ಥಂಮಯೂರೇಶ್ವರಪುರದಕ್ಷಿಣದ್ವಾರಾಧ್ಯಕ್ಷದೇವತಾಯಾಃ
ಆಶ್ರಯಾಯಾಃ ಪೂಜಾಂ ಕರಿಷ್ಯೇ .

ಕಲಶಪೂಜಾ .

ಆಶ್ರಯಾಂ ಭಾವಯೇ ದೇವೀಂ ಮಯೂರೇಶ್ವರಕಿಂಕರೀಂ .

ದಕ್ಷಿಣಾದ್ವಾರಸಂಸ್ಥಾನಾಂ ದೇವಭಕ್ತಿಪ್ರದಾಂ ಶಿವಾಂ ..ಧ್ಯಾಯಾಮಿ .

ಆವಾಹಯಾಮಿ ದೇವಿ ತ್ವಾಂ ಅಭೀಷ್ಟವರದಾಯಿನೀಂ .

ಮಯೂರೇಶಾರ್ಚನೇ ಮೇಽಸ್ತುಯೋಗ್ಯತಾ ಘೃಣಯಾ ತವ .ಆವಾಹಯಾಮಿ .

ಆಸನಂ ಕಲ್ಪಿತಂ ರಮ್ಯಂ ಸ್ವರ್ಣರತ್ನವಿನಿರ್ಮಿತಂ .

ಪ್ರೀತ್ಯಾ ಗೃಹಾಣ ವರದೇ ಮತ್ಪಾಪಶಮನಂ ಕುರು ..ಆಸನಂ .

ಕುಶಾಕ್ಷತಾದಿಸಮ್ಮಿಶ್ರಂ ದಿವ್ಯತೋಯಮಿದಂ ಶುಭಂ .

ಪಾದಾವನೇಜನಾರ್ಥಾಯ ದತ್ತಂ ದೇವಿ ಗೃಹಾಣ ಭೋಃ .ಪಾದ್ಯಂ .

ಅರ್ಘ್ಯಮಷ್ಟಾಂಗಸಂಯುಕ್ತಂ ಹೇಮಪಾತ್ರಸ್ಥಮಾದರಾತ್ .

ಗೃಹೀತ್ವಾಽಭ್ಯುಕ್ಷ್ಯ ಮಾಂ ಪಾಪಾದ್ ವಿಶುದ್ಧಂ ಕುರು ಸರ್ವದಾ ..ಅರ್ಘ್ಯಂ .

ಆಚಮ್ಯತಾಂ ಲೋಕವಂದ್ಯೇ ಸರ್ವಾಧಾರಸ್ವರೂಪಿಣಿ .

ಶುದ್ಧತೋಯಮಿದಂ ಕೢಪ್ತಂ ಗೃಹೀತ್ವಾ ಪರಯಾ ಮುದಾ ..ಆಚಮನಂ .

ಮಧುಪರ್ಕಂ ಮಯಾ ದತ್ತಂ ದಧಿಮಧ್ವಾಜ್ಯಮಿಶ್ರಿತಂ .

ಗೃಹಾಣ ಸರ್ವವರದೇ ಕೀರ್ತಿಂ ದೇಹಿ ಪರಾಂ ಮಯಿ ..ಮಧುಪರ್ಕಃ .
ರಂಭಾಫಲಸಿತಾಕ್ಷೌದ್ರಘೃತಕ್ಷೀರ ವಿಮಿಶ್ರಿತಂ .

ಸ್ನಾನಂ ಪಂಚಾಮೃತೇನಾದ್ಯ ಕುರುಷ್ವಾಶ್ರಯ ದೇವತೇ ..ಪಂಚಾಮೃತಸ್ನಾನಂ .

ಗೋದಾವರ್ಯಾಃ ಸಮಾನೀತಂ ಶುದ್ಧತೋಯಮಿದಂ ಶುಭಂ .

ಸ್ನಾನಂ ಕುರ್ವಾಶ್ರಯೇ ದೇವಿ ಮಮ ಪಾಪಂ ವ್ಯಪೋಹಯ . ಸ್ನಾನಂ ಆಚಮನಂ
.

ದುಕೂಲಯುಗಲಂ ದೇವಿ ದೇಹಾಲಂಕರಣಾಯ ತೇ .

ದದಾಮಿ ಪ್ರತಿಗೃಹ್ಣೀಷ್ವ ಶುಭಂ ಕುರು ಸದಾ ಮಮ ..ವಸ್ತ್ರಂ .

ಹಾರಕಂಕಣಕೇಯೂರನಪುರಾದಿ ಪ್ರಕಲ್ಪಿತಂ .

ದದಾಮ್ಯಾಭರಣಂ ತುಭ್ಯಂ ಸ್ವೀಕುರುಷ್ವ ದಯಾನಿಧೇ ..ಆಭರಣಂ .

ಚಂದನಾಗರುಕರ್ಪೂರಕುಂಕುಮಾದಿವಿಮಿಶ್ರಿತಂ .

ವಿಲೇಪನಮಿದಂ ರಮ್ಯಂ ಸ್ವೀಕುರುಷ್ವ ದಯಾನಿಧೇ .. ಗಂಧಂ .

ಅಕ್ಷತಾನ್ ಧವಲಾನ್ ದೇವಿ ಶಾಲಿಜಾನಕ್ಷತಾನ್ ಶುಭಾನ್ .

ಗಂಧೋಪರಿ ದದಾಮ್ಯದ್ಯ ಅಕ್ಷತಂ ಕುರು ಮಾಂ ಸದಾ ..ಅಕ್ಷತಾನ್ .

ಪುಷ್ಪಾಣಿ ಚ ಸುಗಂಧೀನಿ ಮಾಲತೀಮಲ್ಲಿಕಾನಿ ಚ .

ಮಾಲಿಕಾನಾಂ ವಿಶಿಷ್ಟಾನಿ ಗೃಹಾಣಾಶ್ರಯದೇವತೇ ..ಪುಷ್ಪಾಣಿ .

ಅಂಗಪೂಜಾ -ಓಂ . ———ನಮಃ .. ——-ಪೂಜಯಾಮಿ .

ಆಶ್ರಯಾಯೈ -ಪಾದೌ .ಸರ್ವಾಧಾರಾಯೈ -ಗುಲ್ಫೌ .ಭಕ್ತಾಶ್ರಯಾಯೈ -ಜಂಘೇ .

ಸುಖಾಶ್ರಯಾಯೈ -ಜಾನುನೀ .ದಕ್ಷದ್ವಾರಾಶ್ರಯಾಯೈ -ಊರೂ .

ಆಜ್ಞಾಶ್ರಯಾಯೈ -ಗುಹ್ಯಂ . ರೂಪಾಶ್ರಯಾಯೈ -ಕಟಿಂ . ನಾಮಾಶ್ರಯಾಯೈ -

ನಾಭಿಂ .

ಭೂತಾಶ್ರಯಾಯೈ -ಉದರಂ . ರತ್ನಾಶ್ರಯಾಯೈ -ಉರಃ . ಗೀತಾಶ್ರಯಾಯೈ -

ಕಂಠಂ .

ಧನಾಶ್ರಯಾಯೈ -ಹಸ್ತೌ .ಪದ್ಮಾಶ್ರಯಾಯೈ -ಮುಖಂ .ವಿದ್ಯಾಶ್ರಯಾಯೈ -ಜಿಹ್ವಾಂ
.

ಪ್ರಾಣಾಶ್ರಯಾಯೈ -ನಾಸಿಕಾಂ . ಶಬ್ದಾಶ್ರಯಾಯೈ -ಶ್ರೋತ್ರೇ . ವಹ್ನ್ಯಾಶ್ರಯಾಯೈ
-ನೇತ್ರೇ .

ಪ್ರಜ್ಞಾಶ್ರಯಾಯೈ-ಫಾಲಂ. . ಯೋಗಾಶ್ರಯಾಯೈ -ಶಿರಃ . ಸರ್ವಾಶ್ರಯಾಯೈ -

ಸರ್ವಾಣ್ಯಂಗಾನಿ .

ವನಸ್ಪತಿರಸಾಮಿಶ್ರ ದಶಾಂಗಪರಿವರ್ಧಿತಂ .

ದಿವ್ಯಂ ಧೂಪಂ ದದಾಮ್ಯದ್ಯ ಗೃಹ್ಯತಾಂ ಆಶ್ರಯಾಭಿಧೇ ..ಧೂಪಂ .

ಸಾಜ್ಯಂ ಜ್ವಾಲಾಸಮಾಯುಕ್ತಂ ವರ್ತಿತ್ರಯಸಮನ್ವಿತಂ .

ದೀಪಂ ಗೃಹಾಣ ದೇವೇಶಿ ದಕ್ಷದ್ವಾರಾಧಿದೇವತೇ ..ದೀಪಂ .

ನೈವೇದ್ಯಂ ಪಾಯಸಾಪೂಪಭಕ್ಷ್ಯಲೇಹ್ಯಾದಿಕಲ್ಪಿತಂ .

ಮೃದ್ವೀಕಾದಿಫಲೈರ್ಯುಕ್ತಂ ಸುಸ್ವಾದು ಪ್ರತಿಗೃಹ್ಯತಾಂ ..ನೈವೇದ್ಯಂ ತಾಂಬೂಲಂ .

ನೀರಾಜನಂ ಸುಮಾಂಗಲ್ಯಂ ಕರ್ಪೂರಪರಿಕಲ್ಪಿತಂ .

ಗೃಹ್ಯತಾಂ ಸುಭಗೇ ರಮ್ಯೇ ಮಮಾಗಃ ಕ್ಷಮ್ಯತಾಂ ಶಿವೇ . ನೀರಾಜನಂ -

ಪ್ರದಕ್ಷಿಣನಮಸ್ಕಾರಾನ್ .

ಸರ್ವಾಶ್ರಯೇ ದೇವಿ ನಿರಾಶ್ರಯಂ ಮಾಂ ಮಯೂರನಾಥಸ್ಯ ಪದಾಬ್ಜಸಂಶ್ರಯಂ
.

ವಿಧೇಹಿ ತಸ್ಯಾರ್ಚನಬದ್ಧಚಿತ್ತಂ ಇಂದ್ರಾದಿದೇವೈರಪಿ ಸಂಸ್ತುತಸ್ಯ ..
ಉಮಾಮಹೇಶ್ವರ ಪೂಜಾ
ಸಂಕಲ್ಪಃ -ಮಯೂರೇಶ್ವರ ದಕ್ಷಿಣಾಂಗದೇವತಾಭೂತೋಮಾಮಹೇಶ್ವರಪೂಜಾಂ
ಕರಿಷ್ಯೇ .

ಉಮಾಮಹೇಶ್ವರೌ ಧ್ಯಾಯೇ ನಿರ್ಮಲಸ್ಫಟಿಕಾಕೃತೀ .

ಮಯೂರೇಶ್ವರ ದಕ್ಷಾಂಗನಾಯಕೌ ವೃಷಭಧ್ವಜೌ ..ಧ್ಯಾಯಾಮಿ .

ಸರ್ವಾನಂದಮಯೌ ಪೂರ್ಣೌ ಸರ್ವವಿದ್ಯೇಶ್ವರೌ ಶಿವೌ .

ಆವಾಹಯಾಮಿ ದಕ್ಷಾಂಗಸಂಸ್ಥಿತೌ ಸರ್ವಸಿದ್ಧಿದೌ .ಆವಾಹಯಾಮಿ .

ಆಸನಂ ರತ್ನಖಚಿತಂ ರಮ್ಯಂ ಸಿಂಹಾವೃತಂ ಶುಭಂ .

ಪೂಜಾರ್ಥಂ ವಾಂ ಪ್ರಯಚ್ಛಾಮಿ ಸುಖೇನಾಸ್ತಂ ಚಿರಂತನೌ ..ಆಸನಂ .

ಪಾದ್ಯಮಾದ್ಯಂತಶೂನ್ಯಾಭ್ಯಾಂ ಶಿವಾಭ್ಯಾಂ ಸರಿದಾಹೃತಂ .

ಹಿರಣ್ಯಕಲಶಸ್ಥಂ ತದ್ಗೃಹ್ಣೀತಂ ಮಮ ದೈವತೇ ..ಪಾದ್ಯಂ .

ಅರ್ಘ್ಯಮಷ್ಟಾಂಗಸಂಯುಕ್ತಂ ಗಂಧಪುಷ್ಪಾದಿಮಿಶ್ರಿತಂ .

ಮತ್ಪಾಪಪರಿಹಾರಾರ್ಥಂ ಗೃಹ್ಣೀತಂ ಪರಮೇಶ್ವರೌ ..ಅರ್ಘ್ಯಂ .

ಆಚಮ್ಯೇತಾಂ ಜಗದ್ವಂದ್ಯೌ ಏಲಾಗಂಧಾದಿವಾಸಿತಂ .

ಪರಭಕ್ತ್ಯಾ ಸಮಾನೀತಂ ಸಲಿಲಂ ವರದಂಪತೀ ..ಆಚಮನೀಯಂ ..

ದಧಿಮಧ್ವಾಜ್ಯಸಂಯುಕ್ತಂ ಕಾಂಸ್ಯಪಾತ್ರೇ ಪ್ರತಿಷ್ಠಿತಂ .

ಮಧುಪರ್ಕಮಿದಂ ಪೂಜ್ಯೌ ಗೃಹ್ಣೀತಂ ಕೃಪಯಾ ಮಯಿ ..ಮಧುಪರ್ಕಃ ..
ರಂಭಾಜ್ಯ ಶರ್ಕರಾದ್ರಾಕ್ಷಾಫಲೈಃ ಪಂಚಾಮೃತಂ ಶುಭಂ .

ಸ್ನಾನಾರ್ಥಂ ವಾಂ ಪ್ರಯಚ್ಛಾಮಿ ಕುರುತಂ ಪ್ರೀತಿಪೂರ್ವಕಂ ..ಪಂಚಾಮೃತಸ್ನಾನಂ
..

ಮಂದಾಕಿನ್ಯಾಃ ಸಮಾನೀತಂ ಸುಗಂಧಿಜಲಮುತ್ತಮಂ .

ಜ್ಞಾನಸಂಶುದ್ಧದೇಹೌ ವಾಂ ಸ್ನಾತಂ ಮಮ ವಿಶುದ್ಧಯೇ ..ಸ್ನಾನಂ ಆಚಮನಂ ..

ಅಗ್ನಿಶೌಚಾನಿ ವಾಸಾಂಸಿ ದೇಹಾಲಂಕರಣಾಯ ತು .
ದದಾಮಿ ಪರಿಧತ್ತಂ ವಾಂ ಮಲ್ಲಜ್ಜಾರಕ್ಷಣಾಯ ವೈ ..ವಸ್ತ್ರಂ ..

ಉಪವೀತಮಿದಂ ಶುದ್ಧಂ ಹೇಮಸೂತ್ರವಿನಿರ್ಮಿತಂ .

ದೇವೌ ಧಾರಯತಂ ನಿತ್ಯಂ ಮಮ ಪಾಪವಿಶುದ್ಧಯೇ ..ಉಪವೀತಂ ..

ಹಾರನೂಪುರಕೇಯೂರತಾಟಂಕವಲಯೋರ್ಮಿಭಿಃ .
ಅಲಂಕುರುತಮಾದ್ಯೌ ವಾಂ ಹೇಮಾಕಾರ ವಪುರ್ಧರೌ .ಆಭರಣಾನಿ ..

ಮೃಗನಾಭ್ಯಾದಿಸಂಘೃಷ್ಟಂ ರಕ್ತಚಂದನಮುತ್ತಮಂ .

ವಿಲಿಂಪತಂ ಸುರಶ್ರೇಷ್ಠೌ ಪಂಕಂ ಮಾ ಲಿಂಪತಂ ಮಯಿ .. ಗಂಧಾನ್ ..

ಬಿಲ್ವೈರ್ಮಂದಾರಕುಸುಮೈಃ ಮಲ್ಲಿಕಾಚಂದನಾದಿಭಿಃ .

ಭಕ್ತ್ಯಾ ಸಂಗ್ರಥಿತಾಂ ಮಾಲಾಂ ಪ್ರತಿಮುಂಚತಮಾದರಾತ್ ..ಪುಷ್ಪಾಣಿ ..

ಅಂಗ ಪೂಜಾ -ಓಂ.......ನಮಃ .........ಪೂಜಯಾಮಿ .

ಪದ್ಮಪಾದಾಭ್ಯಾಂ -ಪಾದಾನ್ . ಗೂಢಗುಲ್ಫಾಭ್ಯಾಂ -ಗುಲ್ಫಾನ್ .ವೃತ್ತಜಂಘಾಭ್ಯಾಂ
-ಜಂಘಾಃ .
ಸುಜಾನುಭ್ಯಾಂ -ಜಾನೂನಿ . ರಂಭೋರುಭ್ಯಾಂ -ಊರೂನ್ . ಜಗಜ್ಜನಕಾಭ್ಯಾಂ -

ಗುಹ್ಯೈಃ .
ಆವರ್ತನಾಭಿಭ್ಯಾಂ -ನಾಭೀ .ಮುಕ್ತಾದಿಶೋಭಿಭ್ಯಾಂ -ವಕ್ಷಸೀ. .ಜಗಜ್ಜೀವನಾಭ್ಯಾಂ
-ಕುಚಾನ್ .

ಕಂಬುಕಂಠಾಭ್ಯಾಂ -ಕಂಠೌ . ಮೃದುಹಸ್ತಾಭ್ಯಾಂ -ಹಸ್ತಾನ್ . ಸೌಮ್ಯವದನಾಭ್ಯಾಂ
-ಮುಖೇ .

ಸುನಾಸಾಭ್ಯಾಂ -ನಾಸೇ .ಮೃಗಾಕ್ಷಿಭ್ಯಾಂ -ಅಕ್ಷೀಣಿ .ದಿಕ್ಶ್ರೋತ್ರಾಭ್ಯಾಂ -ಶ್ರೋತ್ರಾಣಿ .

ವಿರೂಪಾಕ್ಷಾಭ್ಯಾಂ -ಫಾಲೇ .ದಿವ್ಯಮೂರ್ಧಭ್ಯಾಂ -ಶಿರಸೀ .

ಸರ್ವೇಶ್ವರಾಭ್ಯಾಂ -ಸರ್ವಾಣ್ಯಂಗಾನಿ ..

ವನಸ್ಪತಿರಸೋದ್ಭೂತಂ ಗುಲ್ಗುಲ್ವಗರುಮಿಶ್ರಿತೈಃ .
ದಶಾಂಗೈರ್ಧೂಪಮೇತತ್ತು ಗೃಹೀತಮಪರಾಜಿತೌ ..ಧೂಪಂ ..

ಸಾಜ್ಯಂ ತ್ರಿವರ್ತಿಸಂಯುಕ್ತಂ ವಹ್ನಿನಾಯೋಜಿತಂ ಮಯಾ .

ಗೃಹ್ಣೀತಂ ಆನಂದಮಯದೀಪಂ ಲೋಕಪ್ರಕಾಶಕಂ ..ದೀಪಂ ..

ಚಿತ್ರಾನ್ನೈಃರ್ಲಡ್ಡುಕಾಪೂಪೈಃ ವಟಕೈರ್ಘೃತಪಾಯಸೈಃ .
ನಿವೇದಯಾಮಿ ವಾಂ ದೇವೌ ಭುಂಜತಂ ಪರಮಾದರಾತ್ .. ನೈವೇದ್ಯಂ
ತಾಂಬೂಲಂ ..

ನೀರಾಜನಂ ನೀರಜಾಕ್ಷೌ ಜ್ವಲಿತೈರ್ಲಕ್ಷವರ್ತಿಭಿಃ .
ಪ್ರದದಾಮಿ ಪರೇಶಾನೌ ಕ್ಷಮೇಥಾಂ ಮಮ ಮಂತುಕಾನ್ .. ನೀರಾಜನಂ
ಪ್ರದಕ್ಷಿಣನಮಸ್ಕಾರಾನ್ .

ಮಯೂರೇಶ್ವರಾಜ್ಞಾವಿಧಾನೇ ಸುದಕ್ಷೌ ಭವಾನೀಶಿವೌ ದಕ್ಷಿಣದ್ವಾರಸಂಸ್ಥೌ .
ಗುಣೇಶಾರ್ಚನಾಯಾಮನುಜ್ಞಾಂ ವಿಧತ್ತಂ ಸದಾನಂದರೂಪೇ ಮನೋ ಮೇಽಸ್ತು
ನಿತ್ಯಂ .. (ಪ್ರಾರ್ಥನಾ)
ಅನಯಾ ಪೂಜಯಾಉಮಾಮಹೇಶ್ವರೌ ಪ್ರೀಯೇತಾಂ .

ಇತಿ ಸಮಾಪ್ಯ ಮಯೂರೇಶ್ವರಂ ಅಭ್ಯರ್ಚ್ಯ ಉಪವಸೇತ್ . ರಾತ್ರೌ ಜಾಗರಣಾದಿಃ
. ತೃತೀಯಾಯಾಂ
ಪ್ರಾತಃ ಸ್ನಾತ್ವಾ ಪಶ್ಚಿಮದ್ವಾರಾಧ್ಯಕ್ಷದೇವತಾಂ ಭೋಗದಾಂ ರತಿಕಂದರ್ಪೌ ಚ
ಪೂಜಯೇತ್ ..

ತೃತೀಯಾಯಾಂ ದ್ವಾರಾಧ್ಯಕ್ಷಪೂಜಾ

ಸಂಕಲ್ಪಃ . ತೃತೀಯಾಯಾಂ ಪಶ್ಚಿಮದ್ವಾರಾಧ್ಯಕ್ಷದೇವತಾಪೂಜಾಂ ಕರಿಷ್ಯೇ .

ಕಲಶಪೂಜಾ .

ಭೋಗದಾಂ ಚಿಂತಯಾಮೀಹ ಸರ್ವಾಭರಣಭೂಷಿತಾಂ .

ಮಯೂರೇಶಾಜ್ಞಯಾ ಪ್ರತ್ಯಗ್ದ್ವಾರನಿಷ್ಠಾಂ ಪರಾವರಾಂ .. ಭೋಗದಾಂ
ಧ್ಯಾಯಾಮಿ ..

ಆವಾಹಯಾಮಿ ದೇವಿ ತ್ವಾಂ ಅಭೀಷ್ಟಾರ್ಥವಿಧಾಯಿನೀಂ .

ಪರಯಾ ಕೃಪಯಾ ಮತ್ತಃ ಪೂಜಾಂ ಸ್ವೀಕುರು ಭೋಗದೇ ..ಆವಾಹಯಾಮಿ ..

ರತ್ನಸಿಂಹಾಸನಂ ದೇವಿ ಮನಸಾ ಚಾರು ಕಲ್ಪಿತಂ .

ಅತ್ರಾಸೀನಾ ಮದೀಯಾರ್ಚಾಂ ಗೃಹಾಣಾದ್ಯ ಶುಚಿಸ್ಮಿತೇ .ಆಸನಂ ..

ಉತ್ತಮಂ ಪಾದ್ಯಮಾನೀತಂ ಸರ್ವಭೋಗಪ್ರದಾಯಿನಿ .

ಗಂಗಾದಿಭ್ಯಃ ಶುಚಿ ಜಲಂ ಗೃಹಾಣ ಭುವನಾಧಿಪೇ ..ಪಾದ್ಯಂ ..

ಅರ್ಘ್ಯಂ ಗಂಧಾಕ್ಷತಸುಮೈಃ ಶುದ್ಧಂ ಯಚ್ಛಾಮಿ ಸಾದರಂ .

ಅನರ್ಘಭೋಗದಾತ್ರೀ ತ್ವಂ ಗೃಹಾಣ ವರದಾಯಿನಿ ..ಅರ್ಘ್ಯಂ ..

ಉಶೀರಾದಿಸುಗಂಧಾಢ್ಯಂ ಗಾಂಗತೋಯಮನುತ್ತಮಂ .

ಕುರುಷ್ವಾಚಮನಂ ಭದ್ರೇ ಸರ್ವಭೋಗಾನ್ಪ್ರಯಚ್ಛ ಮೇ ..ಆಚಮನಂ ..

ಮಧುಪರ್ಕಮಿದಂ ದೇವಿ ದಧಿಮಧ್ವಾಜ್ಯಮಿಶ್ರಿತಂ .

ಮತ್ಪಾಪಶಮನಾರ್ಥಾಯ ದದಾಮ್ಯಾಶು ಗೃಹಾಣ ಭೋ ..ಮಧುಪರ್ಕಃ ..
ಸ್ನಾನಂ ಪಂಚಾಮೃತಂ ದೇವಿ ಕ್ಷೀರಾಜ್ಯಮಧುಶರ್ಕರೈಃ .
ದತ್ತಂ ತೇ ಪ್ರತಿಗೃಹ್ಣೀಷ್ವ ಪಾವಿತಂ ಕುರು ಮಾಂ ಸದಾ .ಪಂಚಾಮೃತಸ್ನಾನಂ ..

ಶುದ್ಧತೋಯಮಿದಂ ದೇವಿ ಸುಗಂಧೋಶೀರವಾಸಿತಂ .

ಸ್ನಾಹಿ ಗಂಗಾತುಂಗಭದ್ರಾಸರಿದ್ಭ್ಯಃ ಸಮ್ಯಗಾಹೃತಂ ..ಸ್ನಾನಂ ಆಚಮನಂ ..

ದುಕೂಲದ್ವಯಮೇತತ್ತ್ವಂ ವಸಾನ ಪರಿ ಭೋಗದೇ .

ಮನಃ ಸಂಕಲ್ಪಿತಾನ್ ಭೋಗಾನ್ ಪ್ರಯಚ್ಛ ಸಮಲಂಕೃತಾ .ವಸ್ತ್ರಂ ..

ಮುಕ್ತಾಮಣ್ಯಂಚಿತಂ ಚಾರು ಹಾರಂ ವಲಯಮಂಗದಂ .

ಸೌವರ್ಣರತ್ನಖಚಿತಂ ದದಾಮಿ ಪ್ರತಿಗೃಹ್ಯತಾಂ ..ಆಭರಣಾನಿ ..

ಗಂಧಂ ಗೃಹಾಣ ಸುರಭಿಂ ಘನಮುಸ್ತಾದಿಮರ್ದಿತಂ .

ವಿಲಿಂಪಾನೇನ ಸರ್ವಾಂಗಂ ಮಮ ಪಂಕಂ ವ್ಯಪೋಹಯ .. ಗಂಧಂ ..

ಶೋಭನಗ್ರಥಿತಾಂ ಮಾಲಾಂ ಕುಂದಮಂದಾರಕಾದಿಭಿಃ .
ಕಂಧರೇ ಪ್ರತಿಮುಚ್ಯಾಶು ಮದ್ಭಕ್ತಿಂ ಪ್ರಕಟೀ ಕುರು ..ಪುಷ್ಪಾಣಿ ..

ಅಂಗ ಪೂಜಾ -ಓಂ ....... -ನಮಃ .........ಪೂಜಯಾಮಿ .

ಭೋಗದಾಯೈ -ಪಾದೌ . ಧನದಾಯೈ -ಗುಲ್ಫೌ . ಯಶೋದಾಯೈ -ಜಂಘೇ .

ಶುಭದಾಯೈ ಜಾನುನೀ .

ಬಲದಾಯೈ -ಊರೂ . ಪುತ್ರದಾಯೈ -ಗುಹ್ಯಂ . ಅನ್ನದಾಯೈ -ಜಠರಂ .

ಭಾಗ್ಯದಾಯೈ -ಉರಃ .
ಸ್ವರದಾಯೈ -ಕಂಠಂ .ಜ್ಞಾನದಾಯೈ -ಮುಖಂ . ರೂಪದಾಯೈ -ಚಕ್ಷುಃ .
ಪ್ರಾಣದಾಯೈ -ನಾಸಿಕೇ . ಕೀರ್ತಿದಾಯೈ -ಶ್ರೋತ್ರೇ . ಶರ್ಮದಾಯೈ -ಶಿರಃ .
ಭಕ್ತಿದಾಯೈ -ಸರ್ವಾಣ್ಯಂಗಾನಿ .

ದಶಾಂಗಧೂಪಿತಂ ಧೂಪಂ ಮೃಗಶಾಬಾಕ್ಷಿ ಗೃಹ್ಯತಾಂ .

ಆಘ್ರೇಯಃ ಸರ್ವದೇವಾನಾಂ ಜಿಘ್ರ ಸರ್ವಾಂಗಶೋಭನೇ ..ಧೂಪಂ ..

ದೀಪಂ ವರ್ತಿತ್ರಯೋಪೇತಂ ಜ್ವಲಿತಂ ವಹ್ನಿತೇಜಸಾ .

ದರ್ಶಯಾಮಿಮಯೂರೇಶಪ್ರತ್ಯಗ್ದ್ವಾರಾಶ್ರಯೇ ಶುಭೇ ..ದೀಪಂ ..

ಪಾಯಸಂ ಪಿಷ್ಟಕೃಸರಚಿತ್ರಾನ್ನಾಪೂಪಶಷ್ಕುಲೀಃ .
ನಿವೇದಯಾಮ್ಯಹಂ ದೇವಿ ಗೃಹಾಣ ಪರಯಾ ಮುದಾ .. ನೈವೇದ್ಯಂ ತಾಂಬೂಲಂ
..

ನೀರಾಜನಂ ಸುಮಾಂಗಲ್ಯಂ ಕರ್ಪೂರೇಣ ವಿನಿರ್ಮಿತಂ .

ಸರ್ವಮಂಗಲಲಾಭಾಯಸಂಕಷ್ಟವಿನಿವೃತ್ತಯೇ ..ನೀರಾಜನಂ ..ಪ್ರದಕ್ಷಿಣನಮಸ್ಕಾರಾನ್
.

ಶ್ರೀ ಭೋಗದೇ ದೇವಿ ಗುಣೇಶಪಾದಪದ್ಮದ್ವಯಾಸಕ್ತಮನಾ ಭವೇಯಂ .

ತಥಾ ತ್ವಮೇವಾಶು ವಿಧಾಯ ತಸ್ಯ ಪೂಜಾವಿಧೌ ದೇಹಿ ಪರಾಮನುಜ್ಞಾಂ ..

(ಪ್ರಾರ್ಥನಾ)
ಅನಯಾ ಪೂಜಾ ಭೋಗದಾ ಪ್ರೀಯತಾಂ .

ರತಿಕಂದರ್ಪ ಪೂಜಾ -

ಧ್ಯಾಯಾಮಿ ರತಿಕಂದರ್ಪಂ ಗುಣೇಶಾಜ್ಞಾವಿಧಾಯಿನೌ .

ಪ್ರತ್ಯಗ್ದ್ವಾರಾಂಗಸಂಸ್ಥಾನೌ ರೂಪಯೌವನಶಾಲಿನೌ ..ಧ್ಯಾಯಾಮಿ ..

ಆವಾಹಯಾಮಿ ದೇವೇಶೌ ಸರ್ವಸುಂದರಗಾತ್ರಿಣೌ .

ಗುಣೇಶಪೂಜಾ ಸಂಪೂರ್ಣಫಲಾವಾಪ್ತೇರಭೀಪ್ಸಯಾ ..ಆವಾಹಯಾಮಿ ..

ಆಸನಂ ರತ್ನಖಚಿತಂ ಆದಿದೇವೌ ಸುಕಲ್ಪಿತಂ .

ಅತ್ರ ಸ್ತಂ ಮಮ ಪೂಜಾರ್ಥಂ ಮನೋಽಭೀಷ್ಟಂ ಪ್ರಯಚ್ಛತಂ ..ಆಸನಂ ..

ಅನಾದ್ಯಂತೌ ಕಾಮದೇವೌ ಯವದೂರ್ವಾದಿಸಂಯುತಂ .

ಪಾದ್ಯಂ ದದಾಮಿ ಗೃಹ್ಣೀತಂ ಮನೋನೈರ್ಮಲ್ಯಮಸ್ತು ಮೇ ..ಪಾದ್ಯಂ ..

ಅರ್ಘ್ಯಂ ಸುವರ್ಣಕರಕೇ ಸಮಾನೀತಂ ಹಿ ಸುಂದರೌ .

ಮಮ ತೇಜೋಽಭಿವೃದ್ಧ್ಯರ್ಥಂ ಗೃಹ್ಣೀತಂ ತೋಯಮುತ್ತಮಂ ..ಅರ್ಘ್ಯಂ ..

ಸಂಗಲ್ಪಜೌ ತೋಯಮಿದಂ ದತ್ತಮಾಚಮನಾಯ ವಾಂ .

ಉಶೀರೇಲಾಲವಂಗಾದಿ ವಾಸಿತಂ ಸ್ವಾದು ಶೀತಲಂ ..ಆಚಮನಂ ..

ಮಧುಪರ್ಕಂ ದದಾಮ್ಯಾದೌ ದಂಪತೀ ಸಾಧು ಕಲ್ಪಿತಂ .

ದಧಿಮಧ್ವಾಜ್ಯಸಂಯುಕ್ತಂ ಗೃಹ್ಣೀತಂ ಪರಮಾದರಾತ್ ..ಮಧುಪರ್ಕಃ ..
ಸಿದ್ಧಂ ಪಂಚಾಮೃತಮಿದಂ ಸ್ನಾನಾಯ ಫಲಸಂಸ್ಕೃತಂ .

ಗೃಹ್ಣೀತಂ ರತಿಕಂದರ್ಪೌ ಮಮ ಸರ್ವಾರ್ಥಸಿದ್ಧಯೇ ..ಪಂಚಾಮೃತಸ್ನಾನಂ ..

ಕೃಷ್ಣಾಗೋದಾವರೀರೇವಾಸರಿದ್ಭ್ಯಃ ಪರಿಪೂರಿತಂ .

ಆನೀತಂ ಕಲಶಂ ಸಮ್ಯಕ್ ಸ್ನಾತಂ ರತಿಮನೋಭವೌ ..ಸ್ನಾನಂ,ಆಚಮನಂ ..

ಮನೋಜ್ಞಾನೀಹ ವಸ್ತ್ರಾಣಿ ಪರಿಧತ್ತಂ ದದಾಮ್ಯಹಂ .

ಲಜ್ಜಾಸಂರಕ್ಷಣಾರ್ಥಾಯಮಹಾರ್ಘಾಣಿ ವರಾಣಿ ಚ ..ವಸ್ತ್ರಾಣಿ ..

ಹೇಮತಂತು ಪ್ರಕೢಪ್ತಾನಿ ಹೃದ್ಯಾನಿ ಪರಿಶುದ್ಧಯೇ .

ದತ್ತಾನಿ ಪರಯಾ ಭಕ್ತ್ಯಾ ಪೂತಂ ಮಾಂ ಕುರುತಂ ಸದಾ ..ಉಪವೀತಂ ..

ಹಾರಕಂಕಣಕೇಯೂರಮೇಖಲಾನೂಪುರಾದಿಭಿಃ .
ಭಕ್ತ್ಯಾ ಸಮರ್ಪಿತೈರ್ನಿತ್ಯಂ ಅಲಂಕುರುತಮಾದರಾತ್ ..ಆಭರಣಂ ..

ಗಂಧಂ ಕಲಯತಂ ಫಾಲಯುಗಲೇ ಮೃಗನಾಭಿಜಂ .

ಶೋಭನಾಯ ಪ್ರಯಚ್ಛಾಮಿ ಕುರುತಂ ಮಾಂ ಸುಗಂಧಿನಂ .. ಗಂಧಂ ..

ಪುಷ್ಪಾಣಿ ಸುರಭೀಣ್ಯದ್ಯ ಮಲ್ಲಿಕಾವಕುಲಾನಿ ಚ .

ಸಮರ್ಪಯಾಮಿ ಗೃಹ್ಣೀತಂ ಪಶ್ಚಿಮದ್ವಾರವಾಸಿನೌ ..ಪುಷ್ಪಾಣಿ ..

ಅಂಗಪೂಜಾ -ಓಂ ........ನಮಃ ..........ಪೂಜಯಾಮಿ .

ಮನೋಜಾಭ್ಯಾಂ -ಪಾದಾನ್ .ಮಂಗಲಮೂರ್ತಿಭ್ಯಾಂ -ಗುಲ್ಫಾನ್ .ನಿತ್ಯಯುವಭ್ಯಾಂ
-ಜಂಘಾಃ .
ಆಹ್ಲಾದಕಾರಿಭ್ಯಾಂ -ಜಾನೂನಿ .ಅತಿಸುಂದರಾಭ್ಯಾಂ -ಊರೂನ್ .ಚಕ್ಷುರಗೋಚರರಾಭ್ಯಾಂ
-ಗುಹ್ಯೇ .

ಅವ್ಯಕ್ತಮೂರ್ತಿಭ್ಯಾಂ -ಕರೌ .ಆನಂದರೂಪಾಭ್ಯಾಂ -ಜಠರೇ . ನಿಮ್ನನಾಭಿಭ್ಯಾಂ -

ನಾಭೀ .

ಹಾರಶೋಭಿಭ್ಯಾಂ -ವಕ್ಷಸೀ . ಗಾನರಸಿಕಾಭ್ಯಾಂ -ಕಂಠೌ . ಆಜಾನುಬಾಹುಭ್ಯಾಂ -

ಬಾಹೂನ್ .

ಶುಚಿಸ್ಮಿತಾಭ್ಯಾಂ -ಮುಖೇ .ಚಂಪಕನಾಸಾಭ್ಯಾಂ -ನಾಸಿಕೇ .

ಕುಂಡಲಾಲಂಕೃತಾಭ್ಯಾಂ -ಕರ್ಣಾನ್ .ಇಂದೀವರಾಕ್ಷಿಭ್ಯಾಂ -ಅಕ್ಷೀಣಿ .

ತಿಲಕಿತಫಾಲಾಭ್ಯಾಂ -ಫಾಲೇ . ರತಿಮನ್ಮಥಾಭ್ಯಾಂ -ಶಿರಸಿ .

ಚಿತ್ತಜನ್ಮಭ್ಯಾಂ -ಸರ್ವಾಣ್ಯಂಗಾನಿ ..

ದಶಾಂಗಚೂರ್ಣಸಮ್ಮಿಶ್ರಂ ವರಧೂಪಮಿದಂ ಶುಭಂ .

ಆಘ್ರಾಪಯಾಮಿ ದೇವೇಶೌ ಗೃಹ್ಣೀತಂ ಕರುಣಾಕರೌ ..ಧೂಪಂ ..

ದೀಪಂ ದದಾಮಿ ಸುಭಗೌ ಗುಣೇಶಪುರಪಶ್ಚಿಮೇ .

ಮುಖ್ಯಾಂಗತ್ವೇನ ನಿರ್ದಿಷ್ಟೌ ದಿಶತಂ ಭಾಗ್ಯಮುತ್ತಮಂ ..ದೀಪಂ ..

ಮೋದಕೈರ್ಲಡ್ಡುಕೈಃ ಪೂಪೈರ್ವಟಕೈಃ ಪೂರಿಕಾದಿಭಿಃ .
ನೈವೇದ್ಯಂ ಕಾರಯಾಮೀಶೌ ಭುಂಜೀಥಾಂ ರತಿಮನ್ಮಥೌ ..ನೈವೇದ್ಯಂ,ಆಚಮನಂ,
ತಾಂಬೂಲಂ ..

ನೀರಾಜನಂ ದದಾಮ್ಯಾಧ್ಯೌ ಸರ್ವಸಂಪತ್ಪ್ರಪೂರಕೌ .

ಅಪರಾಧಕ್ಷಮಾಯಾಥಸರ್ವಮಂಗಲಮಸ್ತುಮೇ ..ನೀರಾಜನಂ .ಪ್ರದಕ್ಷಿಣನಮಸ್ಕಾರಾನ್
.

ಗುಣೇಶಾರ್ಚನಾಯಾಂ ತ್ವದೀಯಾಮನುಜ್ಞಾಂ
ಪ್ರಯಾಚೇಽದ್ಯ ಭಕ್ತೇರ್ವಿವೃದ್ಧಿಂ ರತೀಶೌ .

ಮಯೂರೇಶಪುರ್ಯಾಃ ಪ್ರವೇಶೇ ಚಯೋಗ್ಯಂ
ವಿಧಾತುಶ್ಚ ಮೋದಪ್ರಮೋದೌ ಯತೇಥಾಂ ..ಪ್ರಾರ್ಥನಾ ..

ಅನಯಾ ಪೂಜಯಾ ರತಿಕಂದರ್ಪೌ ಪ್ರೀಯೇತಾಂ ..

(ಸ್ನಾತ್ವಾ ಮಯೂರೇಶಂ ಸಂಪೂಜ್ಯ ಉಪವಸೇದ್ರಾತ್ರೌ ಜಾಗರಣಾದಿಭಿಃ .
ಇತಿ ತೃತೀಯಾ ತಿಥಿಪೂಜಾಂ ಸಮಾಪಯೇತ್ .)

ಚತುರ್ಥ್ಯಾಂ ಪ್ರಾತಃ ಸ್ನಾತ್ವಾ ಕೃತನಿತ್ಯಕ್ರಿಯಃ ಉತ್ತರದ್ವಾರಾಧ್ಯಕ್ಷಾಂ ಕಾಮದಾಂ
ಅಂಗದೇವೌ ಮಹೀವರಾಹೌ ಚ ಪೂಜಯೇತ್ .

ಚತುರ್ಥ್ಯಾಂ ದ್ವಾರಾಧ್ಯಕ್ಷದೇವತಾ ಪೂಜಾ
ಧ್ಯಾಯಾಮಿ ಕಾಮದಾಂ ದೇವೀಂ ಭಕ್ತಕಾಮಪ್ರದಾಯಿನೀಂ .

ಗುಣೇಶಪತ್ತನೋದೀಚ್ಯದ್ವಾರಸಂಸ್ಥಾನದೇವತಾಂ .. ಕಾಮದಾಂ ಧ್ಯಾಯಾಮಿ ..

ಆವಾಹಯಾಮಿ ದೇವಿ ತ್ವಾಂ ಅಭೀಷ್ಟವರದಾ ಭವ .

ಗುಣೇಶಾರ್ಚಾಫಲಾವಾಪ್ತಿಕಾಮೋಽಹಂ ಕಾಮದೇವತೇ ..ಆವಾಹಯಾಮಿ ..

ಆಸನಂ ಕಲ್ಪಿತಂ ರಮ್ಯಂ ಹೇಮರತ್ನವಿಚಿತ್ರಿತಂ .

ದದಾಮ್ಯಾಸ್ವ ಮಹಾದೇವಿ ಪ್ರಸಾದಂ ಕುರು ಸರ್ವದಾ ..ಆಸನಂ ..

ಹೇಮಕುಂಭಸಮಾನೀತಂ ಪಾದಪ್ರಕ್ಷಾಲನಾಯ ತೇ .

ಕುಶಾಕ್ಷತಾದಿಸಮ್ಮಿಶ್ರಂ ಸಲಿಲಂ ಪ್ರತಿಗೃಹ್ಯತಾಂ ..ಪಾದ್ಯಂ ..

ಅರ್ಘ್ಯಮಷ್ಟಾಂಗಸಂಯುಕ್ತಂ ಯವದೂರ್ವಾದಿಸಂಯುತಂ .

ಕಾಮದೇ ದೇವಿ ಗೃಹ್ಣೀಷ್ವ ಹಸ್ತಾಭ್ಯಾಂ ಪರಮಾದರಾತ್ ..ಅರ್ಘ್ಯಂ ..

ಆಚಮ್ಯತಾಂ ಜಗದ್ವಂದ್ಯೇ ಶುದ್ಧತೋಯಂ ಮಯಾ ಹೃತಂ .

ಅಂತಃಕರಣಶುದ್ಧ್ಯರ್ಥಂ ವಿಧೇಹಿ ಕರುಣಾಂ ಮಯಿ ..ಆಚಮನಂ ..

ಮಧುಪರ್ಕಮಿದಂ ದೇವಿ ದಧಿಮಧ್ವಾಜ್ಯಮಿಶ್ರಿತಂ .

ಗೃಹಾಣ ಸರ್ವವರದೇ ಮಮಾರಾತೀನ್ನುದೇಶ್ವರಿ ..ಮಧುಪರ್ಕಃ ..
ಸ್ನಾನಂ ಪಂಚಾಮೃತೇನೈವ ಕ್ಷೀರಮಧ್ವಾಜ್ಯಶರ್ಕರೈಃ .

ಸಂಪಾದಿತೇನ ಕಾಮೇಶಿ ಕುರುಷ್ವ ಪರಯಾ ಮುದಾ .ಪಂಚಾಮೃತಸ್ನಾನಂ ..

ಗಂಗಾಮರುದ್ವೃಧಾದಿಭ್ಯಃ ತೋಯಂ ಹೇಮಘಟಾಹೃತಂ .

ಸ್ನಾಹಿ ಕಲ್ಯಾಣಿ ವರದೇ ಮಮ ಪಾಪಂ ವಿಶೋಧಯ ..ಸ್ನಾನಂ -ಆಚಮನಂ ..

ವಸನಂ ಕಾಮದೇ ಪೀತಂ ಸುಸೂಕ್ಷ್ಮಂ ದೇವನಿರ್ಮಿತಂ .

ಪರಿಧತ್ಸ್ವ ಪರೇಶಾನಿ ಕುರು ಮಾಂ ಹೃಷ್ಟಮಾನಸಂ ..ವಸ್ತ್ರಂ .

ಹಾರತಾಟಂಕಕೇಯೂರನಾಸಿಕಾಭರಣಾದಿಭಿಃ
ಸಂಕೢಪ್ತೈಶ್ಚ ಮಯಾ ರಮ್ಯೈಃ ಕುರು ದೇಹಮಲಂಕೃತಂ ..ಆಭರಣಾನಿ .

ಶ್ರೀಖಂಡಘನಸಾರಾದಿವಿಮಿಶ್ರಂ ಗಂಧಮುತ್ತಮಂ .

ಗೃಹಾಣ ಸರ್ವಸುರಭಿಂ ಮಮ ಪಂಕಂ ವಿನಾಶಯ .. ಗಂಧಂ .

ಪುಷ್ಪಮಾಲಾಂ ವಿಚಿತ್ರಾಂ ಚ ಚಂಪಕಾಶೋಕನಿರ್ಮಿತಾಂ .

ದದಾಮಿ ಭೂಷಣಾರ್ಥಾಯ ಪ್ರತಿಮುಂಚ ಪರಾವರೇ ..ಪುಷ್ಪಾಣಿ .

ಅಂಗಪೂಜಾ -ಓಂ .......ನಮಃ ...........ಪೂಜಯಾಮಿ .

ಕಾಮದಾಯೈ -ಪಾದೌ . ಶರ್ಮದಾಯೈ -ಗುಲ್ಫೌ . ತೂಣಜಂಘಾಯೈ -ಜಂಘೇ .

ಮುಕುಟಜಾನವೇ -ಜಾನೂ . ಕರಭೋರವೇ -ಊರೂ . ಶುಭಕಟ್ಯೈ- ಕಟಿಂ .

ಗಂಭೀರನಾಭಯೇ -ನಾಭಿಂ . ಕೃಶೋದರ್ಯೈ -ಉದರಂ .ವಿಶುದ್ಧಾಯೈ -ಹೃದಯಂ
.

ಮಹೋರಸ್ಕಾಯೈ -ಉರಃ . ಶುಭಕಂಠಾಯೈ -ಕಂಠಂ .ವಲ್ಲೀಭುಜಾಯೈ -ಬಾಹೂ .

ಸುಮುಖಾಯೈ -ಮುಖಂ .ಸುನಸೇ -ನಾಸಿಕಾಂ .ಸುಕರ್ಣಾಯೈ ಕರ್ಣೌ .

ಪದ್ಮನೇತ್ರಾಯೈ -ನೇತ್ರೇ .ಫಲಕಫಾಲಾಯೈ -ಫಾಲಂ .ಸರ್ವೇಶ್ವರ್ಯೈ -ಶಿರಃ .
ಕಾಮದಾಯೈ -ಸರ್ವಾಣ್ಯಂಗಾನಿ .

ದಶಾಂಗಂ ಗುಗ್ಗುಲೂಪೇತಂ ಸುಗಂಧಿ ಸುಮನಃ ಪ್ರಿಯಂ .

ಆಘ್ರಾಪಯಾಮಿ ತೇ ಧೂಪಂ ಗೃಹ್ಯತಾಂ ಕಾಮದಾಯಿನಿ ..ಧೂಪಂ .

ಸಾಜ್ಯಂ ತ್ರಿವರ್ತಿಸಹಿತಂ ವಹ್ನಿನಾಯೋಜಿತಂ ಮಯಾ .

ಗೃಹಾಣ ಮಂಗಲಂ ದೀಪಂ ತ್ರೈಲೋಕ್ಯತಿಮಿರಾಪಹಂ ..ದೀಪಂ .

ನೈವೇದ್ಯಂ ಷಡ್ಸೋಪೇತಂ ನಾನಾಭಕ್ಷ್ಯಪ್ರಪೂರಿತಂ .

ದದಾಮಿ ಕಾಮದೇ ದೇವಿ ಪ್ರೀತ್ಯಾ ಭುಂಕ್ಷ್ವ ಯಥಾ ಸುಖಂ .. ನೈವೇದ್ಯಂ,
ಆಚಮನಂ, ತಾಂಬೂಲಂ .

ನೀರಾಜನಂ ನೀರಜಾಕ್ಷಿ ಘೃತಾಕ್ತೈಃ ಪಂಚವರ್ತಿಭಿಃ .
ವಹ್ನಿನಾ ಯೋಜಿತೈರೇತತ್ ಗೃಹೀತ್ವಾ ಕುರು ಮೇ ಶಿವಂ .. ನೀರಾಜನಂ, ಪ್ರದಕ್ಷಿಣ
ನಮಸ್ಕಾರಃ .
ಕಾಮಾರ್ಥದೇ ಕಾಮಿನಿ ಭಕ್ತಕಾಮಪ್ರಪೂರಣಿ ತ್ವಂ ಮಮ ದೇಹಿ ಕಾಮಾನ್ .

14 sanskritdocuments.org



ಮಯೂರೇಶ್ವರಪೂಜಾ

ಮಯೂರನಾಥಾರ್ಚನ ಭಾಗ್ಯಕಾಮಂ ಪ್ರಪನ್ನಮೇನಂ ಭವತೀ ಪ್ರಶಾಧಿ (ಕ್ಷಮಸ್ವ).
ಪ್ರಾರ್ಥನಾ .

ಅನಯಾ ಪೂಜಯಾ ಕಾಮದಾ ಪ್ರೀಯತಾಂ .

ಮಹೀವರಾಹಪೂಜಾ .

ಧ್ಯಾಯಾಮಿ ಭೂವರಾಹೌ ವಾಂ ಗುಣೇಶಾಜ್ಞಾನುಕಾರಿಣೌ .

ತದ್ವಾಮಾಂಗತಯೋದೀಚ್ಯಾಂ ಸ್ಥಿತೌ ಲೋಕಸ್ಯ ರಕ್ಷಕೌ ..ಧ್ಯಾಯಾಮಿ .

ಆವಾಹಯಾಮಿ ಭೂಕೋಲೌ ಜಗದುದ್ಧಾರಕೌ ಮುದಾ .

ಪೂಜಾಂ ಪ್ರತಿಗೃಹ್ಯತಾಂ ಗುಣೇಶಾನುಗ್ರಹೇಚ್ಛಯಾ .ಆವಾಹಯಾಮಿ .

ಆಸನಂ ರತ್ನಸೌವರ್ಣಖಚಿತಂ ಲಕ್ಷಣಾನ್ವಿತಂ .

ಆಸ್ತಂ ಪೂಜಾವಿಧಾನಾಯ ಪರಯಾ ಘೃಣಯಾ ಮಯಿ ..ಆಸನಂ .

ಪಾದ್ಯಮಾದ್ಯಂತರಹಿತೌ ಮಮ ಪಾಪವಿಶುದ್ಧಯೇ .

ದದಾಮಿ ಕುರುತಂ ಪ್ರೀತ್ಯಾ ಶುದ್ಧತೋಯಮಿದಂ ಶುಭಂ ..ಪಾದ್ಯಂ .

ಅರ್ಘ್ಯಂ ಗಂಧಕುಶಾಗ್ರೈಶ್ಚ ಮಿಶ್ರಿತಂ ಪರಿಕಲ್ಪಿತಂ .

ಪ್ರಜಾಪಶ್ವಾದಿ ವೃದ್ಧ್ಯರ್ಥಂ ಗೃಹ್ಣೀತಂ ಜಲಮುತ್ತಮಂ ..ಅರ್ಘ್ಯಂ .

ಆಚಮ್ಯೇತಾಂ ಜಗತ್ಪೂಜ್ಯೌ ಉಶೀರೈಲಾದಿ ವಾಸಿತಂ .

ಅಂಭಃ ಪೂತಂ ದದಾಮೀಶೌ ನೀರೋಗಂ ಕುರುತಂ ಚ ಮಾಂ ..ಆಚಮನಂ .

ದಧಿಮಧ್ವಾಜ್ಯಸಮ್ಮಿಶ್ರಂ ಮಧುಪರ್ಕಂ ಮಯಾಽಽದರಾತ್ .

ಕಲ್ಪಿತಂ ಭೂವರಾಹೌ ವಾಂ ಗೃಹ್ಣೀತಮಮರಾರ್ಚಿತೌ ..ಮಧುಪರ್ಕಃ .
ಕ್ಷೀರಾಜ್ಯ ಮಧುರಂಭಾದಿ ಫಲೈಃ ಪಂಚಾಮೃತಂ ಕೃತಂ .

ಸ್ನಾತಂ ಮಹೀಕಿಟೀ ಮಹ್ಯಂ ಭಕ್ತಿಂ ದತ್ತಂ ಪದಾಂಬುಜೇ ..ಪಂಚಾಮೃತಸ್ನಾನಂ ..

ಹೇಮಕುಂಭಸಮಾನೀತಶುದ್ಧತೋಯೇನ ವಾಂ ಸದಾ .

ಅಭಿಷಿಂಚಾಮಿ ಕೃಪಯಾ ಸಮಾಲೋಕಯತಂ ಚಮಾಂ ..ಸ್ನಾನಮಾಚಮನಂ ಚ
.

ಅಬ್ಧಿರೂಪಾಣಿ ವಸ್ತ್ರಾಣಿ ನೀಲಪೀತಾದಿಕಾನ್ಯಪಿ .

ಮಹಾರ್ಘ್ಯಾಣಿ ಪ್ರಕೢಪ್ತಾನಿ ಸಮಾಚ್ಛಾದಯತಂ ರಸಾತ್ ..ವಸ್ತ್ರಂ .

ಹೇಮಸೂತ್ರಾಣಿ ನಿರ್ಮಾಯ ಪ್ರದತ್ತಾನಿ ವರಾಣಿ ಚ .

ಉಪವೀತಾನಿ ಗೃಹ್ಣೀತಂ ಮಹೀಕೋಲೌ ಪರಾತ್ಪರೌ ..ಉಪವೀತಂ ..

ಸುಗಂಧಂ ಗುಣಭೂತಂ ವಾಂ ಮುಸ್ತಾಘನರಸಾದಿಭಿಃ .
ಘೃಷ್ಟ್ವಾ ದತ್ತಂ ಪ್ರಗೃಹ್ಯಾಶು ವರದೌ ಭವತಂ ಸದಾ .. ಗಂಧಾನ್ .

ಜಾತೀಚಂಪಕಪುನ್ನಾಗಕೇತಕೀವಕುಲಾದಿಭಿಃ .
ಗ್ರಥಿತಾಂ ಮಾಲಿಕಾಂ ಚಿತ್ರಾಂ ಗೃಹ್ಣೀತಂ ಪರಮಾದರಾತ್ ..ಪುಷ್ಪಾಣಿ .

ಅಂಗಪೂಜಾ .ಓಂ ..........ನಮಃ ...........ಪೂಜಯಾಮಿ .

ಪಾತಾಲಪಾದಾಭ್ಯಾಂ -ಪಾದಾನ್ .ಮಹಾತಲಗುಲ್ಫಾಭ್ಯಾಂ -ಗುಲ್ಫಾನ್ .

ತಲಾತಲಜಂಘಾಭ್ಯಾಂ -ಜಂಘಾಃ . ರಸಾತಲಜಾನುಭ್ಯಾಂ -ಜಾನೂನಿ .

ಸುತಲೋರುಭ್ಯಾಂ -ಊರೂ . ವಿತಲಗುಹ್ಯಾಭ್ಯಾಂ -ಗುಹ್ಯೇ . ಅತಲಕಟಿಭ್ಯಾಂ -

ಕಟೀ .

ಭೂನಾಭಿಭ್ಯಾಂ -ನಾಭೀ . ಭುವರ್ಜಠರಾಭ್ಯಾಂ -ಜಠರೇ . ಸ್ವರ್ಹೃದಯಾಭ್ಯಾಂ -

ಹೃದಯೇ .

ಮಹರ್ವಕ್ಷೋಭ್ಯಾಂ -ವಕ್ಷಸೀ .ಜನೋಬಾಹುಭ್ಯಾಂ -ಬಾಹೂನ್ .ತಪಃಕಂಠಾಭ್ಯಾಂ
-ಕಂಠೌ .

ಸತ್ಯಮುಖಾಭ್ಯಾಂ -ಮುಖೇ .ಪ್ರಾಣಾದಿರೂಪಾಭ್ಯಾಂ -ನಾಸಿಕೇ . ಇನೇಂದುನೇತ್ರಾಭ್ಯಾಂ
-ನೇತ್ರಾಣಿ .

ಶಬ್ದರೂಪಾಭ್ಯಾಂ -ಶ್ರೋತ್ರಾಣಿ . ತಿಲಕಿತಫಾಲಾಭ್ಯಾಂ -ಫಾಲೇ .

ಅಗ್ನಿಮೂರ್ಧಭ್ಯಾಂ -ಶಿರಸೀ .ಮಹೀವರಾಹಾಭ್ಯಾಂ -ಸರ್ವಾಣ್ಯಂಗಾನಿ ...

ಗುಗ್ಗುಲ್ವಗರುಸಮ್ಮಿಶ್ರಂ ಧೂಪಂದತ್ತಮಿದಂ ಪ್ರಭೂ .

ಆಘ್ರಾಪಯಾಮಿ ಭೂಕೋಲೌ ಸುರಭಿ ಘ್ರಾಣಮುತ್ತಮಂ ..ಧೂಪಂ ..

ದೀಪಂ ದದಾಮಿ ವಾಂ ದಿವ್ಯಂ ಪಂಚವರ್ತ್ಯಗ್ನಿಯೋಜಿತಂ .

ದರ್ಶಯಾಮಿ ಸುರಶ್ರೇಷ್ಠೌ ಮಾಂ ಕಟಾಕ್ಷೇಣ ಪಶ್ಯತಂ ..ದೀಪಂ ..

ಅನ್ನಂ ಚತುರ್ವಿಧೋಪೇತಂ ಭುಂಜಾಥಾಂ ಆದಿಭೂಕಿಟೀ .

ನಾನಾಭಕ್ಷ್ಯಫಲೋಪೇತಂ ನೈವೇದ್ಯಂ ಕಲ್ಪಿತಂ ಮಯಾ ..ನೈವೇದ್ಯತಾಂಬೂಲೇ .

ನೀರಾಜನಂ ಮಹೀಕೋಲೌ ಕರ್ಪೂರೇಣ ಕೃತಂ ಮಯಾ .

ಸರ್ವಮಂಗಲಲಾಭಾಯಾಪ್ಯಪರಾಧಕ್ಷಮಾಯಚ ..ನೀರಾಜನಂಪ್ರದಕ್ಷಿಣನಮಸ್ಕಾರೌ
.

ನಿತ್ಯೌ ವಿಶುದ್ಧೌ ಮಹೀಕೋಲರೂಪೌ ಗುಣೇಶಾರ್ಚನಾಯಾಮನುಜ್ಞಾಂ ವಿಧತ್ತಂ .

ತ್ರಿಮೂರ್ತಿಸ್ವರೂಪೇ ಮಯೂರೇಶ್ವರೇ ಮಾಂ ಪದಾಂಭೋಜಭಕ್ತಂ ನತಂ
ಬ್ರೂತಮಾರಾತ್ ..

ಅನಯಾ ಪೂಜಯಾ ಮಹೀವರಾಹೌ ಪ್ರೀಯೇತಾಂ ..

ಗುಣೇಶಪೂಜಾಕ್ರಮಃ .
ಪ್ರಾತಃ ಸ್ನಾತ್ವಾ,ಮಾಧ್ಯಾಹ್ನಿಕಕ್ರಿಯಾಂಸಮಾಪ್ಯ ಶ್ಲಕ್ಷ್ಣಾಂ ಶುದ್ಧಾಂ ಪಾಷಾಣಶರ್ಕರಾದಿವರ್ಜಿತಾಂ
ಮೃದಮಾನೀಯ ಬ್ರಹ್ಮವಿಷ್ಣುರುದ್ರಾತ್ಮಕತ್ವೇನ ತ್ರಿಮುಖಂ ಶುಂಡಾವಿರಾಜಿತಂ
ಶೂರ್ಪಕರ್ಣಾದಿಲಕ್ಷಣಯುಕ್ತಂ ಷಡ್ಭುಜಂ ಪಾಶಾಂಕುಶ
ಚಕ್ರತ್ರಿಶೂಲ-ಪರಶು-ಮೋದಕ ಸ್ವದಂತಚಿಹ್ನಿತಂ
ಪಾರ್ಶ್ವಸ್ಥಮಯೂರಸಹಿತಂ ದೇವಂ ನಿರ್ಮಾಯ,ಚತುರ್ದ್ವಾರಸಹಿತಂ
ಸೋಪಾನತ್ರಯಸಹಿತಂ ಮಂಡಪಂ

ವಿರಚ್ಯ, ತತ್ರ ದೇವಂ ಪ್ರತಿಷ್ಠಾಪ್ಯ,ಪೂರ್ವೋಕ್ತವಿಧಿನಾ ದ್ವಾರದೇವತಾಃ
ಅಂಗದೇವತಾಶ್ಚ ಸಂಪೂಜ್ಯ,
ಮಯೂರೇಶ್ವರಪೂಜಾಂ ಕರಿಷ್ಯೇ ಇತಿ ಸಂಕಲ್ಪ್ಯ,ಭೂಶುದ್ಧಿಂ,
ಭೂತಶುದ್ಧಿಂ,ಮಾತೃಕಾನ್ಯಾಸಂ,ದೀಪಪೂಜಾಂ,
ಘಂಟಾಪೂಜಾಂ ಕಲಶಶಂಖಪೂಜಾಂ ಆತ್ಮಪೂಜಾಂ ಚ ಕುರ್ಯಾತ್ .

ಹೃತ್ಪದ್ಮಕರ್ಣಿಕಾಮಧ್ಯಾತ್ ಆಗಚ್ಛತ್ವಂ ಗಣೇಶ್ವರ .

ಸಿದ್ಧ್ಯಾ ಬುದ್ಧ್ಯಾ ಚ ಸಹಿತಃ ಸಗಣಃ ಸನ್ನಿಧಿಂ ಕುರು .
(ಇತಿ ಹೃದಯಪದ್ಮಾದಾಗತಂ ಬಿಂಬೇ ವಿಭಾವ್ಯ, ಯಥಾಶಕ್ತಿ ಮೂಲಮಂತ್ರಂ
ಜಪ್ತ್ವಾ ಬಿಂಬೇ
ಸಮರ್ಪಯೇತ್ .)

ಆಧಾರಶಕ್ತಿಕಮಲಾಸನಾಯ ನಮಃ . ತೀವ್ರಾ -ಜ್ವಾಲಿನೀ -ನಂದಾ -ಭೋಗದಾ -

ಕಾಮರೂಪಿಣೀ - ಉಗ್ರಾ - ತೇಜೋವತೀ - ಸತ್ಯಾ - ವಿಘ್ನನಾಶಿನ್ಯಾಖ್ಯ
ಪೀಠಶಕ್ತಿಭ್ಯೋ
ನಮಃ . (ಪ್ರಾಣಾನ್ಪ್ರತಿಷ್ಠಾಪ್ಯ, ಷೋಡಶಭಿಃ ಉಪಚಾರೈಃ ಉಪಚರ್ಯ,
ನೀರಾಜನಾನಂತರಂ
ಏಕವಿಂಶತಿ ದೂರ್ವಾಃ ಸಮರ್ಪ್ಯ ಪಂಚಾವರಣದೇವತಾಪೂಜಾಂ ಕುರ್ಯಾತ್ .

ಉತ್ತರಾಂಗತ್ವೇನ ಮೂಲಮಂತ್ರಜಪಂ
ಕೃತ್ವಾ ದೇವಹಸ್ತೇ ಸಮರ್ಪಯೇತ್ . ರಾತ್ರೌ ಜಾಗರಣಂ ಕೃತ್ವಾ ಉಪೋಷ್ಯ ಪ್ರಾತಃ
ಸ್ನಾತ್ವಾ ಕೃತನಿತ್ಯಕ್ರಿಯಃ,
ಸ್ವಗೃಹ್ಯೋಕ್ತವಿಧಿನಾ ಅಗ್ನಿಂ ಪ್ರತಿಷ್ಠಾಪ್ಯ ಇಕ್ಷು -ಸಕ್ತು - ರಂಭಾಫಲ -ಪೃಥುಕ -

ತಿಲ - ಮೋದಕ - ನಾರಿಕೇಲ - ಲಾಜಾಖ್ಯಾಷ್ಟದ್ರವ್ಯೈಃ ಯಥಾಶಕ್ತಿ ಜುಹುಯಾತ್ .

ಪಾರಣಾಂ
ಸಮಾಪ್ಯ ಪರೇದ್ಯುಃ ಪ್ರಾತಃ ಪೂಜಾಂ ವಿಧಾಯ ಬಿಂಬಂ ಶಿಬಿಕಾಮಾರೋಪ್ಯ
ಬಾಲೈಃ ದಂಡಕ್ರೀಡಾ
ವಾದ್ಯಘೋಷಪುರಃಸರಂ ಬಿಂಬಂ ಜಲೇ ವಿಸೃಜೇತ್ .ಇತಿ ಸಂಗ್ರಹಃ .
ಪೂಜಾವಿಧಿಃ
ನಭಸ್ಯೇ ಶುಕ್ಲಪಕ್ಷೇ ತು ಚತುರ್ಥ್ಯಾಮರ್ಚಿತೋ ಮಯಾ .

ಕೃತಾ ಚ ವಿಧಿವನ್ಮೂರ್ತಿಃ ಮೃಣ್ಮಯೀ ಸೌಮ್ಯದರ್ಶನಾ ..

ಗಿರಿಜಾಽಭೀಷ್ಟಸಿದ್ಧ್ಯರ್ಥಂ ತಸ್ಯಾಮಾವಿರಭೂಃ ಕಿಲ .

ಅನೇಕಾಕ್ಷಿಶಿರಃ ಪಾದಬಾಹು ಕರ್ಣಾಯುಧಃ ಸ್ವಯಂ ..

ವಿಶ್ವರೂಪಸ್ಯ ಭವತೋ ದರ್ಶನೇ ಗಿರಿಜಾ ಭಯಾತ್ .

ತುಷ್ಟಾವ ಪರಯಾ ಭಕ್ತ್ಯಾ ತಸ್ಯೈ ತುಷ್ಟೋ ವರಂ ಹ್ಯದಾಃ ..

ಬಾಲಕ್ರೀಡನಾರ್ಥಾಯ ಬಾಲರೂಪೋಽಭವಸ್ತದಾ .

ಪೂಜಾರ್ಥಂ ತಾದೃಶಂ ರೂಪಂ ಸಂಸ್ಮರಾಮಿ ಗಜಾನನ ..

ಬ್ರಹ್ಮವಿಷ್ಣ್ವೀಶವದನಂ ಶುಂಡಾರದನಶೋಭಿತಂ .

ಕೋಟಿಸೂರ್ಯಪ್ರತೀಕಾಶಂ ಚಂದ್ರಕೋಟಿಸುಶೀತಲಂ ..

ಪಾಶಾಂಕುಶೌ ಚಕ್ರಶೂಲೌ ಪರ್ಶುಮೋದಕದಂತಕಾನ್ .

ಬಿಭ್ರಾಣಂ ಷಡ್ಭುಜೈಃ ಸಮ್ಯಕ್ ಗುಣೇಶಾಭಿಧಮೀಶ್ವರಂ ..

ವಾಮದಕ್ಷಿಣ ಭಾಗಸ್ಥ ಸಿದ್ಧಿಬುದ್ಧಿಸಮಾವೃತಂ .

ಹಾರತಾಟಂಕಕೇಯೂರಮುಕುಟಾದ್ಧಿ ವಿರಾಜಿತಂ ..೨೪೨
ಪೀತಾಂಬರಧರಂ ಫಾಲಚಂದ್ರಂ ಭಾಸ್ವರವಿಗ್ರಹಂ .

ನಾಗಕಕ್ಷೋದರಾ ಬಂಧಂ ನಾಗಯಜ್ಞೋಪವೀತಿನಂ ..

ಸಿಂದೂರಿತಮಹಾಕುಂಭಂ ಶೂರ್ಪಕರ್ಣಮುಪಾಸ್ಮಹೇ ..ಧ್ಯಾನಂ .

(ಪ್ರಾಣಪ್ರತಿಷ್ಠಾಂ ಕೃತ್ವಾ)
ಅತ್ರಾಗಚ್ಛ ಮಯೂರೇಶ ಬ್ರಹ್ಮಾದಿಮುನಿವಂದಿತ .

ಆವಾಹಯಾಮಿ ಬಿಂಬೇಽಸ್ಮಿನ್ ಮಮ ಪೂಜಾಂ ಗೃಹಾಣ ಭೋ ..

ಸಹಸ್ರಶೀರ್ಷಾಂ +ದಶಾಂಗುಲಂ .ಆವಾಹಯಾಮಿ .

ಸ್ವರ್ಣಸಿಂಹಾಸನಂ ಚಾರು ನವರತ್ನವಿಚಿತ್ರಿತಂ .

ಸುಖೇನಾಸ್ವ ಗುಣೇಶಾನ ಭಕ್ತಿಂ ದೇಹಿ ಪದಾಂಬುಜೇ ..

ಪುರುಷ ಏವೇ + ರೋಹತಿ .ಆಸನಂ ಸಮರ್ಪಯಾಮಿ .

ಪಾದೌ ಪ್ರಕ್ಷಾಲಯಾಮೀಶಯವದೂರ್ವಾಕ್ಷತಾದಿಭಿಃ .
ಪುಷ್ಪಾದಿಭಿಶ್ಚ ಸಂಶುದ್ಧಗಂಗಾದಿಸಲಿಲೈಃ ಶುಭೈಃ ..
ಏತಾವಾನಸ್ಯ +ದಿವಿ .ಪಾದ್ಯಂ ಸಮರ್ಪಯಾಮಿ .

ಮಯೂರೇಶ ದದಾಮ್ಯರ್ಘ್ಯಂ ಕುಶಪುಷ್ಪಾದಿಮಿಶ್ರಿತಂ .

ಗೃಹಾಣ ಸರ್ವವರದ ಪ್ರಜಾಸಂತತಿರಸ್ತು ಮೇ ..

ತ್ರಿಪಾದೂರ್ಧ್ವ +ಅಭಿ .ಅರ್ಘ್ಯಂ ಸಮರ್ಪಯಾಮಿ .

ದದಾಮ್ಯಾಚಮನೀಯಂ ತೇ ಮಧುಪರ್ಕಪುರಸ್ತನಂ .

ಉಶೀರವಾಸಿತಂ ತೋಯಂ ಗಂಗಾಯಾ ಉದ್ಧೃತಂ ಶುಭಂ ..

ತಸ್ಮಾದ್ವಿರಾ +ಪುರಃ .ಆಚಮನೀಯಂ ಸಮರ್ಪಯಾಮಿ .

ಮಧುಪರ್ಕಮಿದಂ ರಮ್ಯಂ ದಧಿಮಧ್ವಾಜ್ಯಮಿಶ್ರಿತಂ .

ಗುಣೇಶ ಕಾಂಸ್ಯಪಾತ್ರಸ್ಥಂ ಅನ್ನವಾನ್ಸ್ಯಾಂ ಗೃಹಾಣ ಭೋಃ ..
ಯತ್ಪುರುಷೇಣ +ಹವಿಃ .ಮಧುಪರ್ಕಃ .
ಸಿತಾ -ಕ್ಷೀರಾಜ್ಯ -ಮಧುಭಿಃ ರಂಭಾಖರ್ಜೂರಕಾದಿಭಿಃ .
ಫಲೈಃ ಪಂಚಾಮೃತಂ ಕೣಪ್ತಂ ಸ್ನಾನಾಯ ಪ್ರತಿಗೃಹ್ಯತಾಂ ..

ಪಂಚಾಮೃತಸ್ನಾನಂ ಸಮರ್ಪಯಾಮಿ .

ಗಂಗಾಗೋದಾವರೀಕೃಷ್ಣಾತುಂಗಭದ್ರಾಸಮಾಹೃತಂ .

ಹೇಮಕುಂಭೈರಿದಂ ಶುದ್ಧಂ ಸುಗಂಧಿ ಸ್ನಾಹಿ ನಿರ್ಮಲಂ ..

ತಂಯ ಜ್ಞಂ +ಶ್ಚ ಯೇ .ಸ್ನಾನಂ ಸಮರ್ಪಯಾಮಿ .ಆಚಮನಂ ಸಮರ್ಪಯಾಮಿ
.

ಪೀತಾಂಬರಯುಗಂ ಸೂಕ್ಷ್ಮಂ ರುಕ್ಮತಂತು ವಿಚಿತ್ರಿತಂ .

ಮಯೂರೇಶ ಗೃಹಾಣ ತ್ವಂ ಪರಿಧೇಹಿ ಮುದಾ ಮಯಿ ..

ತಸ್ಮಾದ್ಯಜ್ಞಾತ್ +ಯೇ .ವಸ್ತ್ರೇ ಸಮರ್ಪಯಾಮಿ .

ಉಪವೀತಮಿದಂ ಶುಭ್ರಂ ಮಯಾ ಭಕ್ತ್ಯಾ ಪ್ರಕಲ್ಪಿತಂ .

ಸರ್ವಪಾಪವಿಶುದ್ಧ್ಯರ್ಥಂ ಗೃಹಾಣ ಪರಮಾದರಾತ್ ..

ತಸ್ಮಾದ್ಯಜ್ಞಾತ್ +ಅಜಾಯತ .ಉಪವೀತಂ ಸಮರ್ಪಯಾಮಿ .

ಕಿರೀಟಹಾರಕಟಕಕಿಂಕಿಣೀನೂಪುರಾದಿಭಿಃ .
ಅಲಂಕುರು ಮಯೂರೇಶ ಶೋಭಾಯೈ ಸಾರ್ವಕಾಲಿಕಂ ..

ಭೂಷಣಾನಿ ಸಮರ್ಪಯಾಮಿ .

ಧನಕೇಸರಕಸ್ತೂರೀ ರೋಚನಾ ಚಂದನಾದಿಭಿಃ .
ವಿಘೃಷ್ಟಗಂಧಂ ಸುರಭಿ ಲೇಪನಾರ್ಥಂ ದದಾಮಿ ತೇ ..

ತಸ್ಮಾದಶ್ವಾ +ವಯಃ . ಗಂಧಾಂಧಾರಯಾಮಿ .

ಅಕ್ಷತಾಂಶ್ಚ ಮಯೂರೇಶ ಕುಂಕುಮಾಕ್ತಾನ್ ಗೃಹಾಣ ಭೋ .

ಸಮರ್ಪಿತಾನ್ಮಯಾ ಭಕ್ತ್ಯಾ ಅಕ್ಷತಂ ಕುರು ಮಾಂ ಸದಾ ..

ಅಕ್ಷತಾನ್ಸಮರ್ಪಯಾಮಿ .

ಚಂಪಕಾಶೋಕಪುನ್ನಾಗಕೇತಕೀವಕುಲಾದಿಭಿಃ .
ನಂದನಾಹೃತಪುಷ್ಪೈಶ್ಚ ಅರ್ಪಯಾಮ್ಯದ್ಯ ಮಾಲಿಕಾಂ ..

ಯತ್ಪುರುಷಂ +ವುಚ್ಯೇತೇ .ಪುಷ್ಪಮಾಲಾಂ ಸಮರ್ಪಯಾಮಿ .

ಮಲ್ಲಿಕಾಮಾಲತೀ ಜಾತೀಬಿಲ್ವೈಃ ಮರುವಕೈಃ ಸುಮೈಃ .
ಸೌಗಂಧಿಕೈಃ ಶಮೀಪತ್ರೈಃ ದೂರ್ವಾಭಿಃ ಪೂಜಯಾಮ್ಯಹಂ ..

ಪುಷ್ಪಾಣಿ ಸಮರ್ಪಯಾಮಿ .

ಅಂಗಪೂಜಾ -ಓಂ ......... ನಮಃ ..........ಪೂಜಯಾಮಿ .

ಗುಣೇಶಾಯ -ಪಾದನಖಾನಿ .ಸತ್ವಾಯ -ಪಾದಾಂಗುಲೀಃ . ರಜಸೇ -ಪಾದತಲಂ .

ತಮಸೇ -ಪಾದೌ .ಪೃಥಿವ್ಯಾತ್ಮನೇ -ಗುಲ್ಫಂ .ಅಬಾತ್ಮನೇ -ಜಂಘೇ .

ತೇಜೋರೂಪಿಣೇ -ಜಾನುನೀ .ವಾಯ್ವಾತ್ಮನೇ -ಊರೂ .ಆಕಾಶಾತ್ಮನೇ -ಗುಹ್ಯಂ
.

ಗಂಧಾತ್ಮನೇ -ಕಟಿಂ . ರಸಾತ್ಮನೇ -ಜಠರಂ . ರೂಪಾತ್ಮನೇ -ನಾಭಿಂ .

ಸ್ಪರ್ಶಾತ್ಮನೇ -ವಕ್ಷಃ . ಶಬ್ದಾತ್ಮನೇ -ಹೃದಯಂ . ಕಂಬುಗ್ರೀವಾಯ -ಕಂಠಂ .

ಭಿನ್ನದಂತಾಯ -ದಂತಂ . ಶುಂಡಾಮುಖಾಯ -ನಾಸಿಕಾಂ . ವಕ್ರತುಂಡಾಯ -

ಮುಖಂ .

ವಾಣೀಜಿಹ್ವಾಯ -ಜಿಹ್ವಾಂ . ಶೂರ್ಪಕರ್ಣಾಯ -ಕರ್ಣೌ .ವಿಶ್ವನೇತ್ರೇ -ನೇತ್ರೇ .

ಫಾಲಚಂದ್ರಾಯ -ಫಾಲಂ .ಸೋಮಾರ್ಕಘಂಟಾಯ -ಮಸ್ತಕಂ .ಮಯೂರೇಶಾಯ
-ಶಿರಃ .
ಗುಣೇಶಾಯ -ಸರ್ವಾಣ್ಯಂಗಾನಿ .. (ಸಹಸ್ರನಾಮಾದ್ಯೈರರ್ಚನಂ ಕುರ್ಯಾತ್ .)

ದದಾಮಿ ಧೂಪಂ ದೇವೇಶ ದಶಾಂಗೇನ ಸುಧೂಪಿತಂ .

ಮಯೂರೇಶ ಗೃಹಾಣ ತ್ವಂ ಮಮ ಪಾಪಾಪನುತ್ತಯೇ ..

ಬ್ರಾಹ್ಮಣೋಽಸ್ಯ +ಅಜಾಯತ .ಧೂಪಮಾಘ್ರಾಪಯಾಮಿ .

ಸಾಜ್ಯಂ ತ್ರಿವರ್ತಿಸಂಯುಕ್ತಂ ವಹ್ನಿನಾ ಜ್ವಾಲಿತಂ ಮಯಾ .

ಮಯೂರೇಶ ಗೃಹಾಣೇಮಂ ಮದಾಂಧ್ಯಂ ವಿನಿವಾರಯ ..

ಚಂದ್ರಮಾ +ಅಜಾಯತ .ದೀಪಂ ಸಮರ್ಪಯಾಮಿ ..

ಮೋದಕಾನ್ ಲಡ್ಡುಕಾನ್ ಪೂಪಾನ್ ವಟಕಾನ್ ಪರ್ಪಟಾನ್ ಕೃತಾನ್ .

ಶಷ್ಕುಲೀಃ ಪೂರಿಕಾಶ್ಚೈವ ಕೃಸರಾಣಿ ಘೃತಾಚಿತಾನ್ .

ಅನ್ನಾನಿ ಚ ವಿಚಿತ್ರಾಣಿ ಸ್ವಾದೂನಿ ಸುರಭೀಣಿ ಚ .

ಶರ್ಕರಾಮುದ್ಗಹಾರಿದ್ರ ಮಿಶ್ರಿತಾನ್ನಾನಿ ಭೂರಿಶಃ .
ಕಲ್ಪಿತಾನಿ ಮಯೂರೇಶ ನೈವೇದ್ಯಂ ಭುಂಕ್ಷ್ವ ಸಾದರಂ .

ಬಹ್ವನ್ನಂ ಕುರು ಮಾಂ ದೇವ ತ್ವತ್ಕಟಾಕ್ಷಾವಲೋಕನಾತ್ ..

ನಾಭ್ಯಾ +ಅಕಲ್ಪಯನ್ .ಮಹಾನೈವೇದ್ಯಂ ನಿವೇದಯಾಮಿ .

ಆಚಮನಂ ಸಮರ್ಪಯಾಮಿ .

ಪೂಗೈಲಾರೇಣುಕಾಭೃಂಗಕರ್ಪೂರಾದಿಸುವಾಸಿತೈಃ .
ನಾಗವಲ್ಲೀದಲೈಶ್ಚರ್ಣೈಃ ತಾಂಬೂಲಂ ಸಂಗೃಹಾಣ ಭೋಃ ..
ತಾಂಬೂಲಂ ಸಮರ್ಪಯಾಮಿ .

ಲಕ್ಷವರ್ತಿ ಜ್ವಾಲಿತೇನ ದೀಪೇನ ಪರಿಕಲ್ಪಿತಂ .

ಆರಾರ್ತಿಕಮಿದಂ ದೇವ ಮಂಗಲಾರ್ಥಂ ದದಾಮಿ ತೇ ..

ಸಪ್ತಾಸ್ಯಾಸನ್ +ಪಶುಂ .ನೀರಾಜನಂ ದರ್ಶಯಾಮಿ .

ವೈದಿಕೈರ್ಲೌಕಿಕೈರ್ಮಂತ್ರೈಃ ಮಂತ್ರಿತಾನಿ ಸುಮಾನಿ ಚ .

ಅಪರಾಧಕ್ಷಮಾರ್ಥಾಯ ಚಾರ್ಪಯಾಮಿ ಪದಾಂಬುಜೇ ..

ಮಂತ್ರಪುಷ್ಪಂ ಸಮರ್ಪಯಾಮಿ .

ಸೌವರ್ಣೀಂ ದಕ್ಷಿಣಾಂ ಸಿದ್ಧಿಬುದ್ಧಿದ್ವಯವಿಶೇಷಿತ .

ಅರ್ಪಯಾಮಿ ಪದಾಂಭೋಜೇ ಕಟಾಕ್ಷೇಣಾವ ಮಾಂ ಸದಾ ..

ಸ್ವರ್ಣಪುಷ್ಪಂ ಸಮರ್ಪಯಾಮಿ .

ಪ್ರದಕ್ಷಿಣತ್ರಯಂ ಕುರ್ಯಾಂ ಸರ್ವಪಾಪಪ್ರಣಾಶನಂ .

ತ್ವತ್ಪ್ರಸಾದಾತ್ ವಾಜಿಮೇಧಫಲಂ ಪ್ರಾಪ್ನೋಮಿ ನಿತ್ಯಶಃ ..
ಪ್ರದಕ್ಷಿಣಂ ಸಮರ್ಪಯಾಮಿ .

ಸಹಸ್ರಶೋ ನಮಾಮೀಶಮಪರಾಧಾನ್ ಕ್ಷಮಾಪಯೇ .

ವೈದಿಕೈರ್ಲೌಕಿಕೈಃ ಸ್ತೋತ್ರೈಃ ಸ್ತುವೇ ಸರ್ವಾರ್ಥಸಿದ್ಧಯೇ ..

ನಮಸ್ಕರೋಮಿ .

ಯಜ್ಞೇನಯಜ್ಞಂ +ದೇವಾಃ .ಪ್ರಾರ್ಥಯೇ .

ಜಗದ್ಬೀಜಮೇಕಂ ಚಿದಾನಂದರೂಪಂ ಶಿವಾದ್ಯೈರಚಿಂತ್ಯಂ ಮಹಾಯೋಗಿವಂದ್ಯಂ
.

ತ್ರಿಮೂರ್ತಿಸ್ವರೂಪಂಮಯೂರಾಭಿಧಾನಂ ಪರೇಶಂ ಗುಣೇಶಂ ಪರಾಶಕ್ತಿಸೂನುಂ
.

ಕೃಪಾತೋ ಭವಾನೀಮನೋಽಭೀಷ್ಟಸಿದ್ಧ್ಯೈ ಮಹೀಮೂರ್ತಿತೋ ಯಃ
ಸಮಾವಿರ್ಬಭೌ ಹಿ .

ತಮೀಶಂ ಗುಣೇಶಂ ಕೃಪಾದೃಷ್ಟಿಲೇಶಪ್ರಸಾದಾರ್ಥಂ ಆನಂದಪೂರ್ಣಂ ಭಜೇಽಹಂ
.

ದೂರ್ವಾಯುಗ್ಮಾರ್ಪಣಂ -ಓಂ ನಮಃ .ದೂರ್ವಾಯುಗ್ಮಂ ಸಮರ್ಪಯಾಮಿ .

ಗಣಂಜಯಾಯ . ಗಣಪತಯೇ . ಹೇರಂಬಾಯ . ಧರಣೀಧರಾಯ .

ಮಹಾಗಣಪತಯೇ .

ಲಕ್ಷಪ್ರದಾಯ (ಯಕ್ಷೇಶ್ವರಾಯ .)ಕ್ಷಿಪ್ರಪ್ರಸಾದನಾಯ . ಅಮೋಘಸಿದ್ಧಯೇ .

ಅಮಿತಾಯ
(ಅಮೃತಾಯ)ಮಂತ್ರಾಯ . ಚಿಂತಾಮಣಯೇ . ನಿಧಯೇ . ಸುಮಂಗಲಾಯ .

ಬೀಜಾಯ .

ಆಶಾಪೂರಕಾಯ .ವರದಾಯ . ಶಿವಾಯ . ಕಾಶ್ಯಪಾಯ .ನಂದನಾಯ .

ವಾಚಾಸಿದ್ಧಾಯ (ವಾಚಾಂ ಸಿದ್ಧಯೇ)ಢುಂಢಿವಿನಾಯಕಾಯ .

ಆವರಣಪೂಜಾ . .......ಪೂಜಯಾಮಿ ನಮಃ .
ಪ್ರಥಮಾವರಣೇ -ಹೃದಯದೇವತಾಂ . ಶಿರೋದೇವತಾಂ . ಶಿಖಾದೇವತಾಂ .

ಕವಚದೇವತಾಂ .

ನೇತ್ರದೇವತಾಂ .ಅಸ್ತ್ರದೇವತಾಂ .

ದ್ವಿತೀಯಾವರಣೇ -ವಿದ್ಯಾಂ . ವಿಧಾತ್ರೀಂ . ಭೋಗದಾಂ . ವಿಘ್ನಘಾತಿನೀಂ .

ನಿಧಿಪ್ರಿಯಾಂ .

ಪಾಪಘ್ನೀಂ .ಪುಣ್ಯಾಂ . ಶಶಿಪ್ರಭಾಂ .

ತೃತೀಯಾವರಣೇ -ವಕ್ರತುಂಡಂ . ಏಕದಂಷ್ಟ್ರಂ . ಮಹೋದರಂ . ಗಜಾಸ್ಯಂ .

ಲಂಬೋದರಂ .

ವಿಕಟಂ .ವಿಘ್ನರಾಜಂ .ಧೂಮ್ರವರ್ಣಂ .

ಚತುರ್ಥಾವರಣೇ -ಇಂದ್ರಂ .ಅಗ್ನಿಂ .ಯಮಂ .ನಿರೃತಿಂ .ವರುಣಂ .ವಾಯುಂ
. ಕುಬೇರಂ
(ಸೋಮಂ).ಈಶಾನಂ .

ಪಂಚಮಾವರಣೇ -ವಜ್ರಾಯುಧದೇವತಾಂ . ಶಕ್ತ್ಯಾಯುಧದೇವತಾಂ .

ದಂಡಾಯುಧದೇವತಾಂ .

ಖಡ್ಗಾಯುಧದೇವತಾಂ . ಪಾಶಾಯುಧದೇವತಾಂ . ಅಂಕುಶಾಯುಧದೇವತಾಂ .

ಗದಾಯುಧದೇವತಾಂ .

ಶೂಲಾಯುಧದೇವತಾಂ .

ಓಂ ಗಂ ಗಣಪತಯೇ ನಮಃ .ಇತಿಮಧ್ಯೇ ಗಣೇಶಂ ಪುಷ್ಪಾಂಜಲಿಭಿಃ ಸಮಭ್ಯರ್ಚ್ಯ
ನಿವೇದನಾದಿಕಂ ಕುರ್ಯಾತ್ . ಯಥಾಶಕ್ತಿ ಮೂಲಮಂತ್ರಂ ಜಪ್ತ್ವಾ ದೇವಾಯ
ಸಮರ್ಪಯೇತ್ .ಮಯಾ
ಕೃತೇನ ಸಾಂಗಗುಣೇಶಾರ್ಚನೇನ ಪರಮೇಶ್ವರಃ ಪ್ರೀತೋ ಭವತು . ಇತಿ ಪೂಜಾಂ
ಸಮರ್ಪಯೇತ್ .ಅನ್ಯತ್
ಕ್ರಮೇ ಪೂರ್ವಂ ನಿರ್ದಿಷ್ಟಂ .

ಇತಿ ಮಯೂರೇಶ್ವರಪೂಜಾ ಸಂಪೂರ್ಣಾ .

